
ንጥፈታት ሕርሻ ንኡስ ዞባ ድገንጥፈታት ሕርሻ ንኡስ ዞባ ድገማይ - ዘይትካእ ባህርያዊ ጸጋማይ - ዘይትካእ ባህርያዊ ጸጋ

ዕዉት ቱር-ደ-ፍራንስ ቢንያም ግርማይ ወግዓዊ ኣቀባብላ ተገይሩሉ

ስእሊ - ብኣብርሃም በየነስእሊ - ብኣብርሃም በየነ

ተዓዋቲ ቀጠልያ ማልያ ቱር-ደ-ፍራንስ 
2024 ብምዃን - ሓድሽ ታሪኽ ዝሰነደ 
ኤርትራዊ ተቐዳዳማይ ቢንያም ግርማይ፡ 
ትማሊ 7 ነሓሰ ወግዓውን ህዝባውን 
ኣቀባብላ ተገይሩሉ።
ፕረዚደንት ኢሳይያስ ኣፈወርቂ 

ንተቐዳዳማይ ቢንያም ኣብ ዓዲ-ሃሎ ኣብ 
ዝገበሮ ናይ ምቕባል ስነ-ስርዓት፡ ንመላእ 
ህዝቢ ኤርትራ “እንቋዕ ኣሐጐሰና!” 
ድሕሪ ምባል፡ “ቢንያም ሓበን ሃገርን 
ህዝቢን እዩ - ሓበን ይሃቦ!” ድሕሪ ምባል፡ 
እዚ ዓወት’ዚ ኣብ መጻኢ ብካልኦት 
ስፖርታውያን ከምዝድራዕ ዘለዎ ጽኑዕ 
እምነት ገሊጹ።
ኣብ’ቲ ኮሚሽነር ባህልን ስፖርትን 

ኣምባሳደር ዘመደ ተኽለ፡ ኣካየድቲ 
ፈደረሽን ቅድድም ብሽክሌታ ኤርትራ፡ 
ኣሰልጠንትን ኣብ ኣህጉራዊ መድረኻት 
ስም ሃገሮም ዘጸውዑ ዘለዉ ገዳይም 
ተቐዳደምቲ ብሽክሌታን ከምኡ’ውን 
ስድራ-ቤት ዝተረኽቡሉ ስነ-ስርዓት፡ 
ቢንያም ግርማይ ኣብ ቱር-ደ-ፍራንስ 
ዝተዓወተላ ቀጠልያ ማልያ ንፕረዚደንት 
ኢሳይያስ ኣረኪቡዋ። 
ፕረዚደንት ኢሳይያስ ኣፈወርቂ ንኤሪና 

ኣብ ዝሃቦ ሓበሬታ፡ ቢንያምን ካልኦት 
ኣንጸባራቒ ዓወታት ዘመዝግቡ ዘለዉ 
ስፖርታውያንን፡ ኣብ’ዚ ሃገር ንዘሎ ዕቑር 
ጸጋ መመሊሶም የጉልሕዎ ከምዘለዉ፣ 
ኣብ መጻኢ እውን ደረት ዘይብሉ ዓወታት 
ከምዝምዝገብ ዘጠራጥር ከምዘየለ፣ እቲ 
ዓወታት - ኣብ ህዝቢ ብፍላይ ድማ 

ኣብ መንእሰያት ዝፈጥሮ ጽልዋ ልዑል 
ምዃኑን ብግብሪ ከምእተንጸባረቐን 
ገሊጹ።
ቢንያም ግርማይ ብወገኑ፡ ምስጢር 

ዓወቱ - ጻዕርን ከምእትዕወት ምእማንን 
ከምዝዀነ ብምጥቃስ፡ ጽልዋ ቅድሚኡ 
ዝነበሩ ፕሮፈሽናላት ተቐዳዳምቲ፡ ብዓቢኡ 
ድማ ደገፍን ምትብባዕን ህዝቢ - ኣብ 
ዓወቱ ዓቢ ተራ ከምዝነበሮ ኣረዲኡ። 

እዚ ከም’ዚ ኢሉ እንከሎ፡ ህዝቢ ካብ 
ኣህጉራዊ መዓርፎ ነፈርቲ ኣስመራ ክሳብ 
ሜዳ ባሕቲ መስከረም ኣብ ዝዝርጋሕ 
7 ኪሎ-ሜተር ዝንውሓቱ ጎደናታት 
ብምውጻእ፡ ንቢንያምን ዘመዝገቦ ዓወትን 
ዘመጒስን ነቲ ኣጋጣሚ ዝውክልን 
ዜማታት እናኣዜመን ብባንዴራ ኤርትራ 
ዝማዕረገ ቀጠልያ ማልያ ብምውዳይን 
ድሙቕ ኣቀባብላ ገይሩሉ።

እቲ ናይ ምቕባል ስነ-ስርዓት፡ ብሃገራዊ 
ኣወሃሃዲ ሽማግለ በዓላት ኣብ ሜዳ ባሕቲ 
መስከረም ብዝተዳለወ - ዝተፈላለየ ስነ-
ጥበባዊ መሰናድኦታት እውን ደሚቑ 
ኣርፊዱ።  
ኣብ’ቲ 21 መድረኻትን ኣስታት 

3,500 ኪሎ-ሜተርን ዝሸፈነ መበል 111 
ውድድር ብሽክለታ ቱር-ደ-ፍራንስ፡ ምስ 
ቤልጁማዊት ክለቡ ኢንተርማርሼ-ዋንቲ 

ዝተሰለፈ ኤርትራዊ ተቐዳዳማይ ቢንያም 
ግርማይ፡ ኣብ 3ይ፡ 8ይን መበል 12ን 
መድረኻት ቀዳማይ ብምውጻእ - ተሸላሚ 
ሰለስተ ወርቂ መዳልያታት ኰይኑ እዩ። 
ኣብ 5ይ መድረኽ ዝወደያ ቀጠልያ 

ማልያ - ክሳብ መወዳእታ ብብቕዓት 
ከምዝዓቀባ እውን ዝዝከር ኰይኑ፡ “ነዚ 
ዓወት’ዚ ዝበቕዐ ናይ ፈለማ ኣፍሪቃዊ” 
ዝብል ክብሪ ከኣ ረኺቡ።

ኣዘዝቲ ማ/ስ/ሃ/ኣገልግሎት፡ ንኣባላት 37 ዙርያ ሰሚናር ሂቦም

ስእሊ - ሙሴ ኪዳነ ስእሊ - ሙሴ ኪዳነ 

ኣዛዚ ማእከል ስልጠና ሃገራዊ 
ኣገልግሎት ኮሎኔል ደበሳይ ግደ፡ ኣብ 
ዝሓለፈ ቅንያት ናብ ሳዋ ንዝወረዱ 
ኣባላት መበል 37 ዙርያ ሃገራዊ 
ኣገልግሎት፡ ብ5 ነሓሰ ሰሚናር ሂቡ።
ሳዋ፡ መንእሰያት ኣካዳሚያውን 
ሞያውን ብቕዓቶም ዘበርኹላ፣ 
ሃገራውን ዜግነታውን ኣረኣእያ 
ዘማዕብሉላ፣ ከምኡ’ውን ኣእምሮኣውን 
ኣካላውን ድልዳለ ዝውንኑላ ማእከል 

ፍልጠት ምዃና ዝገለጸ ኮሎኔል 
ደበሳይ፡ ናብ’ቲ ዝድለ ሸቶ ንምብጻሕ፡ 
መንእሰያት ዝፍጠረሎም ዕድላት 
ብዝግባእ ተጠቒሞም ፍልጠቶም 
ከበርኹን ብሩህ መጻኢኦም ከውሕሱን 
ኣዘኻኺሩ።
ሳዋ - ክልተ ዓበይቲ ዕላማታት 
- ማለት ምዝዛም ናይ 12 ክፍሊ 
ኣካዳሚያዊ ትምህርትን ምፍጻም 

ሃገራዊ ግቡእን ከምዝካየደላ ጠቒሱ 
ድማ፡ ኣብ’ቲ ንሓደ ዓመት ዝጸንሑሉ 
እዋን፡ መንግስቲ ኩሉ ዘድልዮም 
ቀረባት ኣዳልዩሎም ስለዘሎ፡ ኣብ 
ትምህርቶምን እቲ ካልእ ንጥፈታትን 

ጥራይ ከተኲሩ ተላብዩ። 
ምክትል ኣዛዚ ማእከል ስልጠና 
ሃገራዊ ኣገልግሎት ሌተና ኮሎኔል 
ተመስገን ሳሚኤል ብወገኑ፡ ከም 
ኩሎም ዝሓለፉ ዙርያታት ሓድሕዳዊ 

ፍቕርን ተመኩሮን እናተለዋወጡ 
ሃገራዊ ንቕሓቶም ብምብራኽ፡ 
ዝወሃቦም መምርሒታት ብግቡእ 
ከተግብሩ ትጽቢት ከምዝግበረሎም 
ኣዘኻኺሩ።

ቢንያም፡ ታሪኻዊ ኣቀባብላ ቢንያም፡ ታሪኻዊ ኣቀባብላ 
ተገይሩሉተገይሩሉ

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ማይ - ዘይትካእ ባህርያዊ ጸጋ
ማይ፡ ሓደ ካብ መሰረታውያን ጠለባት 

ደቂ-ሰብ’ዩ። ብዘይ ማይ ዝዀነ ህይወታዊ 
ምናልባት ንሓጺር እዋን ክስርር ይኽእል 
ይኸውን። እንተዀነ፡ ድሕሪ ውሱን 
መዓልታት ቀጻልነቱ ከብቅዕ ግድን እዩ። 
እዚ ስለዝዀነ ድማ እዩ - ውሕስነት ወይ 
ቀረብ ማይ ብዘይገደብ ብቐጻሊ ክረጋገጽ 
ዘለዎ። ዝምልከቶ ኣካል ይዂን ውልቀ-
ሰባት ወግሐ-ጸብሐ ህላዌኡ ንምርግጋጽ፡ 
ከም ቀዳማይ ዕማም ብምስራዕ ላዕልን 
ታሕትን ክብሉ ዝረኣዩ’ውን በዚ ምኽንያት 
እዩ። እቲ ምንታይ፡ ኣገዳስነት ማይ ንዂሉ 
ብማዕረ ስለዝምልከቶ። ኣብ ዓለምና ዘሎ 
ተፈጥሮኣዊ ሃብቲ ምዕሩይ ኣይኰነን። 
ንኣብነት፡ ገለ ሃገራት ብጆኦግራፍያዊ 
ኣቀማምጣአን ተሓጊዘን ማይ ብቐሊሉ 
ክረኽባ ንዕዘብ። ካልኦት ብዙሓት ሃገራት 
ድማ ብኣንጻሩ፡ ኣብ ኣጻምእን ምድረ-በዳን 
ስለዝርከባ፡ ከም ሳዕቤኑ ብቐጻሊ ብዋሕዲ 
ማይ ክሳቐያ ይረኣያ። የግዳስ፡ እትነብረሉ 
ኣከባቢ ዘለዎ ዕቚር ሃብቲ ማይ ብዙሕ 
ይኹን ውሑድ ብዘይየገድስ፡ ምርግጋጽ 
ውሑስ ቀረብ ማይ ብኻልእ ኣማራጺ 
ዘይትካእ መሰረታዊ ጠለብ ደቂ-ሰብ እዩ።
ሓደ ሰብ፡ ኣብ ውሽጢ ሓደ መዓልቲ 

ብውሑድ ዓቐን ካብ 20-50 ሊትሮ ማይ 
ንዝተፈላለየ መዓላ ከህልኽ ከም ዝኽእል 
መጽናዕትታት የረድኡ። እዚ ዝተጠቕሰ 
ዓቐን ማይ ኣብ እተፈላለየ መዓላ ማለት 
- ጽምኢ ኣብ ምርዋይ፡ መግቢ ኣብ 
ምስራሕ፡ ጽሬት ኣካላት ኣብ ምሕላው 
ኰነ ካልእ ንጥፈታት ኣብ ምክያድ ከም 
ዝሃልኽ ይፍለጥ። ስለዚ፡ ምስ’ዚ ብቐጻሊ 
ዝዓቢ ዘሎ ቊጽሪ ብዝሒ ህዝቢ ዓለም፡ 
ከምኡ ድማ ምስ ምስፍሕፋሕ ዓበይትን 
ንኣሽቱን ፋብሪካታት፡ ጠለብ ናይ ዝሃልኽ 
ዓቐን ማይ ብቐጻሊ እናዓበየ ይመጽእ 
ኣሎ። ዋላ’ኳ መጠን ዝጥለብ ዘሎ ዓቐን 
ማይ እንተዓበየ፡ ብኣንጻሩ ኣብ ምሕደራኡ 
ግና ቅጽበታዊ ዝዀነ ዕብየትን ለውጥን 
ኣይተመዝገበን ዘሎ። በዚ’ዩ እምበኣር 
ሕጽረት ቀረብ ማይ ኪንዮ ከባብያውን 
ሃገራውን ብድሆ ምዃን ሓሊፉ ዓለም-

ለኻዊ ስግኣት እናዀነ ዝመጽእ ዘሎ። 
ኣብ ብዙሕ ከባቢታት ዓለም፡ ብሰንኪ 
ምንቁልቋል ትሕዝቶ ጽሩይ ማይን 
ዘይውሑስ ኣጠቓቕማኡን ዘጋጥም 
ዘሎ ብድሆታት ብቐሊሉ መፍትሒ 
ኣይተረኽቦን ዘሎ።
ኣብ’ተን ኣብ ምምዕባል ዝርከባ ሃገራት 

ሕጽረት ጥራይ ዘይኰነ፡ ቀረብ ዝስተ 
ጽሩይ ማይ’ውን ካብ ቀንዲ ብድሆታት 
እዩ። ጽሬቱ ዘይተሓለወ ማይ፡ ንብዙሕ 
መዳይ እዩ ብኣሉታ ዝጸሉ። ንኣብነት፡ 
ሳዕቤን ዘይውሑስ ቀረብ ማይ ፈለማ 
ንጥዕና ዜጋታት’ዩ ዝሃሲ። ብኣውርኡ 
ድማ ንቘልዑ የጥቅዕ። ብሰንኪ ጽሬቱ 
ዘይተሓለወ ማይ ዝኽሰቱ ማይ-ወለድ 
ሕማማት፡ ኣብ ጥዕና ቈልዑ ዘኸትልዎ 
ጉድኣት ብቐሊሉ ዝጥመት ኣይኰነን። 
ስለ’ዚ፡ ጽሬቱ ዘይተሓለወ ማይ ኣብ 
ሕብረተ-ሰብ ዘኸትሎ ጥዕናውን 
ማሕበራውን ጸገማት ኣዝዩ ብዙሕ እዩ። 
ነቶም ቀረብ ማይ ብቐሊሉ ክረኽቡ 
ዝኽእሉ ወይ’ውን ኣብ ጥቓኦም ምንጪ 
ማይ ዘለዎም ሰባት፡ ምናልባት ምሕደራ 
ኰነ ኣገዳስነት ማይ ጎሊሑ ዘይክረኣዮም 
ይኽልእ ይኸውን። እንተ ነቶም ካብ 
ምንጪ ማይ ሓያሎ ኪሎ-ሜተራት 
ርሒቖም ዝነብሩ ዜጋታት ግን፡ እዚ 

ጉዳይ ናይ ሞትን ህይወትን ሕቶ እዩ። 
ንኣብነት፡ ኣብ ርሑቕ ገጠራት ዝነብሩ 
ተመሃሮ ምንጪ ዝሰትዩዎ ማይ ካብቲ 
ዝነብርሉ ከባቢ ኣዝዩ ርሑቕ እንተዀይኑ፡ 
ማይ ንምጉራት ነዊሕ ሰዓታትን ልዑል 
ጉልበትን ሰለዝሓቶም፡ ብሰንኪ’ዚ ካብ 
ትምህርቲ ክቦዅሩን ክደናጎዩን ይግደዱ። 
ከም ሳዕቤኑ ኣብ ኣካዳሚያዊ ትምህርቶም 
ክደኽሙ ግድን ሰለዝዀነ፡ መጻኢ 
ዕድሎም ኣብ ምልክት ሕቶ ክኣቱ ዝለዓለ 
ተኽእሎ ኣሎ።
ኣብ ርእሲ’ዚ፡ ሕጽረት ቀረብ ማይ ኣብ 

ሕርሻዊ ንጥፈት ልዑል ጽልዋ ኣለዎ። 
ሕርሻን ማይን ዘይነጻጸሉ መዳያት ካብ 
ኰኑ፡ ዝነጥብ ዝናብ ክረምቲ ክዕቀብ 
ኣለዎ። እንተዘይኰይኑ፡ ኣብ እዋን 
ክረምቲ ዝናብ ሓመድ ባሕጊጉ ክዕዘር 
ኢድና ኣጣሚርና ክንርእዮን፡ ኣብ ኣዋን 
ሓጋይ ብሰንኪ ሕጽረት ማይ እንምገቦ 
ክንስእንን ሃየንታ እዩ። ኣብዛ ዓለም 
እንደልዮ ኲሉ ብጻዕርና ጥራይ ዝረጋገጽ 
ስለዝዀነ፡ ድሌት ጽባሕና ንምርካብ ሎሚ 
ኣበርቲዕና ክንሰርሕ ኣለና። ብዘይካ’ዚ፡ 
እቲ ንሕርሻዊ ንጥፈት ዘገልግል ማይ 
ረሳሕን ዝተበከለን ምስ ዝኸውን፡ ኣብ 
ጥዕና ሰብ ዘውርዶ ጉድኣት ቀሊል 
ኣይኰነን። ብሰንኪ እኹልን ንጹህን ማይ 
ዘይምህላው፡ ሕጽረት ቀረብ መግቢ 
ከንጸላሉ፡ ነዚ ተኸቲሉ - ቅልውላው፡ 
ረብሻን ሰነ-ኣእምራዊ ነውጺን ክኽሰት 
ይኽእል። ማይ ምስ ብዙሕ ጽላታት 
ሰንሰለታዊ ምትሕሓዝ ሰለዘለዎ፡ ዝያዳ 
ኣተኲሮ ተዋሂብዎ ድሒሩ ክስዕብ 
ንዝኽእል ብድሆታት ንምፍዋስ፡ ብኣጋኡ 
ኲለንተናኣዊ ጠመተ ክግበረሉ ይግባእ።
ኣብ’ዚ እዋን ኣብ ብዙሕ መዳያት 

ብቐጻሊ ዕብየትን ምዕባለን ይምዝገብ 
ኣሎ። ካብ’ዚ ምርኩስ ብምግባር፡ መነባብሮ 
ደቂ-ሰብ ኣዝዩ ቀሊልን ምቹእን ኰይኑ 
ኣሎ ክበሃል ይኽእል። እንተዀነ፡ ብዙሕ 
ካብ ህዝቢ ዓለም ኣብ ትሕቲ መስመር 
ድኽነት ሰለዝርከብ፡ መሰረታውያን ጠለበት 
ንምርካብ ነዊሕ ጉዕዞ ከም ዝተርፎ፡ ኣብ 
ባይታ ዘሎ ሓቂ ዝምስክሮ እዩ። ንኣብነት፡ 
ኣብ ሰፊሕ ከባቢታት ዓለም ኣገልግሎት 

ማይ ገና ኣብ ፈለማ ስጒሚ’ዩ ዝርከብ። 
ብዙሓት ምስ ጥሪቶም ካብ ሓደ ምንጪ 
ማይ ከም ዝግልገሉ ይፍለጥ። ከም ሳዕቤኑ፡ 
ግዳይ ዝተፈላለዩ ሕማማትን ሞትን 
ይዀኑ ኣለዉ። ቀረብ ማይ ምስ ቀጻልነትን 
ውሕስነትን ህይወት ሰባት ዝተሓሓዝ 
ካብ ኰነ፡ ብሰንኪ ሕጽረታቱ ንዝኽሰቱ 
ብድሆታት ንምፍዃስ፡ ዝምልከቶም 
ኣካላት ዋላ’ውን ብሕታውያን ትካላት 
ንኡሳን ፕሮጀክትታት ብምሕንጻጽ፡ 
ህዝቢ መስተርሆ ንኽረክብ ብቐዳምነት 
ክሰርሕሉ የድሊ። እቶም ቀረብ ማይ 
ብቐሊሉ ክረኽቡ ዘይጽገሙ ክፋል 
ሕብረተ-ሰብ፡ ኣገዳስነት ማይ ብግቡእ 
ተረዲኦም ኣብ ምሕደራኡ ክጥንቐቑ፡ 
እቶም ብቐጻሊ ብሕጸረት ማይ ዝሳቐዩ 
ዜጋታት ድማ፡ ነባሪ ፍታሕ ክረኽቡ - 
ምሁር ኣካል ብፍልጠቱ ክተሓጋገዝ፡ እቲ 
ካልእ ሰብ ድማ ዓቕሙ ብዘፍቅዶ እጃሙ 
ከበርክት ይግባእ። ኣብ ዝዀነ ንጥፈት፡ 
ዕዉት ስራሕ ንኽፍጸም ግቡእ ምሕደራ 

ካብ ቀንዲ ረቛሒታት እዩ። ውሕስነቱ 
ዝሓለወ ጽሩይ ዝስተ ማይ ንምውዳድ 
እውን፡ ብቐዳምነት ግቡእ ምሕደራ ክህሉ 
ኣለዎ። 
ኣብ ዝሓለፈ ቀረባ ዓመታት ዝተኻየደ 

መጽናዕቲ ከም ዘነጽሮ፡ ካብ ጠቕላላ 
ብዝሒ ህዝቢ ዓለም፡ እቲ ኣስታት 660 
ሚልዮን ህዝቢ ውሑስ ኣገልግሎት ቀረብ 
ማይ የብሉን። ብሰንኩ ብዝስዕብ ሕማማት 
ከኣ፡ መዓልታዊ ከባቢ ሓደ ሽሕ ህጻናት 
ይሞቱ። እኹልን ንጹህን ቀረብ ማይ 
ዘይምውዳድ፡ ኣብ ሕብረተ-ሰብ ዝስዕቦ 
በሰላ ወይ ሃስያ ብቐሊሉ ዘይሃስስ እዩ። 
በዚ ምኽንያት፡ ሓንቲ ሃገር ኣብ ቁጠባዊ፡ 
ማሕበራውን ጥዕናውን ዕብየታ ዓቢ ክሳራ 
ከስዕበላ ይኽእል። እቲ ጉድኣት ድማ፡ 
ኣብ ሓጺር እዋን ዘይክፍወስ ይኽእል። 
እንተድኣ ነብሪ ፍታሕ ዘንግስ ዓቢ ወፍሪ 
ክካየድ ተኻኢሉ ግን፡ እዚ ጸገም’ዚ ከም 
ከቢድ ማሕንቖ ኰይኑ ንነዊሕ እዋን 
ክስጉም ኣይክእልን እዩ።
ብዛዕባ ኣገዳስነት ውሑስ ኣገልግሎት ማይ 

ንሕብረተ-ሰብ ብቐጻሊ ጎስጓስን ሓበሬታን 
ምሃብ ኣድላይ እዩ። ሰባት ብዛዕባ ኣሉታዊ 
ሳዕቤን ኣፍልጦኦምን ርድኢቶምን 
ክሰፍሕን ክዓሙቕን እንተኺሉ፡ 
እቲ ክስዕብ ዝኽእል ጉድኣት ክንኪ 
ግድን እዩ። ምኽንያቱ፡ ሰባት ሓቢሮም 
ሽግሮም ንምፍታሕ ቅድመ-ምድልዋትን 

ምቅርራባትን ኣብ ዝገብርሉ እዋን፡ ብኡ 
መጠን ንቕሓቶም’ውን ስለዝሰፍሕ። 
ከምኡ ድማ ለውጢ ብትምህርቲ ወይ 
ብፍልጠት’ዩ ዝረጋገጽ። ንተመሃሮ ብዛዕባ 
ኣብ ከባቢኦም ዘሎ ብድሆታት ኣፍልጦ 
ንኽህልዎም፡ ዋላ ብውሑድ ክፋል 
ዝወሃብ ትምህርቲ ክተኣታቶ ይግባእ። 
ንኣብነት፡ ኣብ መብዛሕትኡ ቦታታት 
ሰባት ጽሬቱ ዘይተሓለወ ማይ ንምጉራት 
ነዊሕ መንገዲ’ዮም ዝጓዓዙ። እቶም ቀንዲ 
ነዚ ዕማም ዝፍጽሙ ድማ፡ ኣደታትን 
ቈልዑን እዮም። ንሳቶም ኣብ መንገድን 
ሪጋ ሒዝካ ኣብ ምጽባይን ዘጥፍእዎ ግዜን 
ጉልበትን፡ ገዚፍ ዕንቅፋት’ዩ ዝፈጥረሎም። 
ብፍላይ ንተመሃሮ ግዜኦም ብምብኻን 
ንመሃይምነት እዩ ዘቃልዖም። እቶም 
መራሕቲ ምዕባለ ዝዀኑ መንእሰያት፡ 
ብዛዕባ ጸገማት ሕብረተ-ሰቦም ኣፍልጦ 
ከም ዝህልዎም ብምግባር፡ መፍትሒ ኣብ 
ምምጻእ ዝሕግዞም ባይታ ክጣጠሓሎም 
ይግባእ። 
ንህዝቢ ኣገልግሎት ቀረብ ማይ 

ምውዳድ ጥራይ ኣኻሊ ኣይኰነን። 

እንታይ ድኣ፡ ንዝተሃንጹ ፕሮጀክትታት 
ማይ ብቐጻሊ ምክትታልን ምቁጽጻርን 
እውን ኣገዳሲ እዩ። ምኽንያቱ፡ ኣብ 
ብዙሕ ከባቢታት ኣገልግሎት ማይ 
ተወዲድሉ ከብቅዕ፡ ብሰንኪ ቴክኒካውን 
ባህርያውን ጸገማት ኣገልግሎት ካብ 
ምሃብ ዘቋረጸ’ሞ ቆላሕታ ዘይተገብረሉ 
ፕሮጀክትታት ማእለያ ሰለዘይብሉ። 
ከምኡ’ውን ንብቕዓትን ጽሬትን ማይ 
ዝከታተል ኣካል እንተዘይሃልዩ፡ ኣብ 
ጥዕናዊ፡ ቁጠባውን ማሕበራውን ዘኸትሎ 
ሳዕቤናት ቀሊል ኣይኰነን። ኣብ ኣህጉርና 
እተን ብሕጽረታት ቀረብ ማይ ብቐዳምነት 
ዝሳቐያ ሃገራት - ሊብያ፡ ምዕራብ ሳሃራ፡ 
የመን፡ ጁቡቲን ሊባኖስን እየን። ብኣንጽሩ፡ 
ካብ’ተን ብዝውንናኦ እኹል ትሕተ-
ባይታዊ ማይ ውሑስ ኣገልግሎት ቀረብ 
ማይ ዘለወን ሃገራት - ብራዚል፡ ሩስያ፡ 
ሕቡራት መንግስታት ኣሜሪካ፡ ካናዳ፡ 
እንዶኔዥያን ቻይናን ኣብ ቅድሚት 
ይስርዓ።
ብሰንኪ ዘይውሑስ ኣጠቓቕማ ማይ 

ዝስዕብ ጉድኣት ንምውጋድ፡ ኣህጉራዊ 
መዓልቲ ጽሩይ ዝስተ ማይ ዓመታዊ ኣብ 
22 መጋቢት ትኽበር። ጽሬቱ ዝተሓለወ 
ማይ ኣብ ኩሉ ማሕበረ-ሰብ ዓለም ግቡእ 
ቆላሕታ ንኽረክብ፡ ጽፉፍ መደባት 
ምሕደራ ማይ ንኽህሉ፡ ኣብ መንጎ ሰብ-
ሞያን ወነንቲ ብርክን ሓበራዊ ስምምዕ 
ንኽካየድ፡ ዋሕዲ ቀረብ ኣገልግሎት ማይ 
ኣብ ሓጺር እዋን ንኽፍወስን ካልእን 
ተባሂላ ድማ’ያ ትኽበር። ንኣብነት፡ 
ወነንቲ ብርኪ ምስ ሰብ-ሞያ ብምውህሃድ፡ 
ብሕጽረት ማይ ዝሳቐዩ ክፋል ሕብረተ-
ሰብ ፍታሕ መታን ክረኽቡ፡ ሓቢሮም 
ንክሰርሑ ስምምዓት የካይዱ። እቲ 
ዝካየድ ጻዕርታትን ወፍርታትን ጽሩይ 
ዝስተ ማይ ንምርግጋጽ ጥራይ ዘይኰነ፡ 
እንተላይ ኣብ ሕርሻ፡ ኢንዱስትሪ፡ ህንጻን 
ካልእ መዳያትን እውን ዘተኰረ እዩ።

ዳህላክ ነጋሲ 

 ሕርሻዊ ንጥፈታት ንኡስ ዞባ ድገ
ምስ ሓላፊ ሕርሻ ንኡስ ዞባ ድገ ኣቶ ቴድሮስ 

ገብረማርያም እተገብረ ቃለ-መጠይቕ
* ኣቃውማ ጨንፈር ሚኒስትሪ ሕርሻ ንኡስ * ኣቃውማ ጨንፈር ሚኒስትሪ ሕርሻ ንኡስ 

ዞባ ድገ ከመይ ይመስል?ዞባ ድገ ከመይ ይመስል?
 ሚኒስትሪ ሕርሻ ንኡስ ዞባ ድገ 4 ጨናፍር 

ኣለዎ። ልምዓት ቡቕሊ፡ ምዕቃብ ማይን 
ሓመድን፡ ሃብቲ እንስሳን ሕጋጋትን ቍጽጽርን 
ይበሃሉ። ንሓድሕዱ ዝተኣሳሰረ ስራሕ እዩ። 
90% ካብ ነበርቲ ንኡስ ዞባ ድገ ብሕርሻን 

መጓሰን ይናበር። ዝተረፈ10% ከኣ፡ ብንግዲ። 
ምዕቃብ ማይን ሓመድን ምስ ልምዓት ዘራእቲ 
ተኣሳስሩ ዝኸይድ ንጥፈት እዩ።
ኣብዚ ዓመት’ዚ ኣስታት 6,500 ሄክታር 

መሸላን ብልቱግን ክሕረስ መደብ ሒዝና ኣለና። 
ካብ’ዚ እቲ 879 ሄክታር ኣብ ወርሒ ሸውዓተ 
መሸላ ተዘሪኡ ኣሎ። ንኡስ ዞባና ኣብ ሰሜናዊ 
ምዕራብ ናይ ጋሽ ባርካ ዝርከብ ኰይኑ፡ ዝናብ 
ዝያዳ ኣብ ወርሒ ሸመንተ እዩ ዝሃርሞ። 
 * ንሓረስቶት ኣብ ዘካይድዎ ንጥፈታት፡  ንሓረስቶት ኣብ ዘካይድዎ ንጥፈታት፡ 

ዝግበረሎም ሓገዛት ኣሎዶ?ዝግበረሎም ሓገዛት ኣሎዶ?
ኣብ ንኡስ ዞባና ኣስታት 242 ኣልማዕቲ ሰብ 

ጀራድን ኣለዉ። ዝውንንዎ ስፋሕቲ መሬት 
ከኣ፡ ኣስታት 3,000 ሄክታር ኣቢሉ ይበጽሕ። 
እቲ 2,200 ሄክታር ኣብ ልምዓት ዘሎ እዩ። እቲ 
ዝተረፈ ከኣ፡ ንኽለምዕ ኣብ መደብ ኣሎ። ካብዚ 
ልምዓት ኣሕምልቲ ኣስታት 1600 ሄክታር 
ይሽፍን። 
ሓረስቶትና ኣብ ክልተ መቒልና ኢና 

ንርእዮም። ኣብ ክረምታውን መስኖኣውን 
ማሕረስ ዝነጥፉ። ብመሰረት መደባት ሚኒስትሪ 
ሕርሻ’ “ውሑስ መኣዛዊ መግቢ ንኹሉ 
ኣብ ኩሉ” ንዝብል ቴማ ንሓረስቶትና ናቶም 
ኣፍልጦ ክብ ንኽብል ቀጻሊ ትምህርቲ 
ንሓረስቶት ብዝተወደበ መልክዕ ይካየድ እዩ። 
ኣብ መፋርቕ 2024 ኣስታት 652 ሓረስቶት 
ኣስተምህሮ ተዋሂብዎም ኣሎ። በቲ ዝወስድዎ 
ግብራዊ ትምህርቲ ተሓጊዞም ድማ፡ ኣብ 
ግብራዊ ንጥፈታት ሕርሻ ለውጢ የምጽኡ 
ኣለዉ።
መኻዕበቲ እቶት ብሚኒስትሪ ሕርሻ ዝወሃብ 

ናይ መድሃኒት ቀረብ ንሓረስቶት ብርትዓዊ ዋጋ 
ይወሃብ ኣሎ። እቲ ዕላማ ብኸመይ ብባህርያዊ 
ፈሳሲ ድኹዒ ተጠቒምካ ውሑስ ዝዀነ ፍርያት 
ተቕርብን ፍርያምነት ሓመድ ተሀብትምን እዩ። 
ካብ ኣሕምልቲ ብዝለዓለ ደረጃ ዝዝራእ 

ኮሚደረ እዩ። ዝሽፍኖ  ስፍሓት መሬት ድማ 

ኣቶ ቴድሮስ ገብረማርያም

ኣቶ ሓጐስ ተስፋሚካኤል

ኣስታት 420 ሄክታር ይበጽሕ። ዝለዓለ ፍርያት 
ኮሚደረ መወዳእታ ወርሒ ክልተ ይሕፈስ። 
ፍርያትና ናብ ማእከላይ ዕዳጋ ከረን፡ ባረንቱን 

ኣስመራን ነቕሪብ። 84% ካብ ናይ ልምዓት 
ፍረታት ባናና እዩ። ክልተ ዓይነታት ፍረ ባናና 
ኣለዉ - በሌትን ዊልያምን ይበሃሉ። ባናና፡ 
ጠቕላላ ኣብ ንኡስ ዞባና ኣስታት 520 ሄክታር 
ስፍሕት መሬት ይሽፍን። ባናና ሓንሳብ ምስ 
ተተኽለ ካብ 9 ወርሒ ክሳብ ዓመት ዘሎ 

ግዜ ኣብ ፍርያት ይበጽሕ። ኣብ ፍርያት ምስ 
በጽሐ ከኣ፡ ክሳብ 9 ዓመት ፍርያት ይህብ።  
ካብ 2-4 ዓመት ዘሎ ግዜ ከኣ፡ እቲ ዝላዓለ 
ፍርያት ዝሕፈሰሉ ግዜ እዩ። ኣብ ንኡስ ዞባ 
ድገ ካብ መፋርቕ ወርሒ 3 ክሳብ ወርሒ 
5 ኣዝዩ ልዑል ፍርያት ባናና ይርከብ። ካብ 
ወርሒ 6-7 ምስ ምእታው ክራማት ድማ፡ 
ፍርያት በናና እናኣንቆልቆለ ይኸይድ። ገማግም 
ሩባ ጋሽ  ሃብቶም ዝዀነ ትሕተ ባይታዊ ማይ  
ሰለዝውንን ንፍረ ባናና ኣዝዩ ምቹእ ቦታ እዩ። 
ኣስታት 50 ሄክታር ዝኸውን ለሚን 

ዝለምዓሉ ቦታ ኣለና። ኣብ ምርግጋእ ናይ 
ስራሕ ሽቕለት’ውን፡ ዘይነዓቕ ተራ ኣለዎ። 
መብዛሕትኦም ወነንቲ ጀራዲን ኣብ ግራውቶም 
ለሚን ኣለዎም። ጽቡቕ እቶት ከኣ ይርከቦ።    
ፍርያት ኮሚደረ ወቕታዊ ስለ ዝዀነ ሓረስቶት 

ነዚ ወቕቲ ናብ ረብሖኦም ክቕይርዎ ይፍትኑ። 
ብምልኦም ኮሚዶረ ይዘርኡ። ብመንጽሩ 
ከኣ፡ ልዕሊ ዓቐን ዝዀነ ኮሚደረ ናብ ዕዳጋ 
ይቐርብ። ማሕበር ኣሕምልትን ፍረታትን ኣብ 
ንኡስ ዞባ ድገ ኣላትና። እዛ ማሕበር ብማናጀር 
ክትምራሕን ክትሕይልን ኣለዋ። ኣብ ምዕሻግ 
ፍርያት ክትበጽሕ ኣለዋ። ሓረስቶት ፍርያቶም 
ዘቕርብሉ መንገዲ ክፍጠር ኣለዎ። መብሰሊ 
ባናና ዘይምህላዉ ሓደ ካብቶም ብድሆታትና 
እዩ። 
* ተጠቃምነት ድዂዒ እንታይ ይመስል?
ተጠቃምነት ድዂዒ ሚኒስትሪ ሕርሻ 

ኣታኣታትዩዎ ዘሎ ‘ኮምፖስት ድዂዒ’ 
ምጥቃም እዩ። ባህርያዊ ፈሳሲ ድኹዒ 
ውጽኢት ዓሳን ጸህያይ ባሕርን ንሓረስቶትና 
ንዕድሎም ኢና። 
* ብዛዕባ ሃብቲ እንስሳ እውን ሓበሬታ * ብዛዕባ ሃብቲ እንስሳ እውን ሓበሬታ 

እንተትህበና. . .?እንተትህበና. . .?
ኣሃዱ ልምዓት ሓለዋ ጥዕና እንስሳ ኣለና። ኣብ 

ንኡስ ዞባና ዝበዝሐ ምርባሕ ጤለ-ብጊዕ እዩ። 
ብውሑድ መጠን ከኣ ኣግማል። ምኽንያቱ 
ዓመት ምሉእ ንከብቲ ከብልዕ ዝኽእል ናይ 

መጋሃጫ ቦታ ስለ ዘየለ። ከብቲ ካብ ወርሒ 
ዓሰርተ ንደሓር ኣብዚ ቦታ ኣይቅመጣን እየን። 
ንላዕላይ ጋሽ እየን ዝሳግማ። ልምዓት ደርሁ ኣብ 
ንኡስ ዞባና ተፈቲኑ እዩ። ኣብ ቀረብ መግቢ 
ደርሁ ግን ጸገም ኣሎ። 
ንኡስ ዞባና ንንህቢ ምቹእ ኣይኰነን። 

ምኽንያቱ ንንህቢ ዝኸውን ዕንባባታትን 
ኣግራብን የለን። ክሊማ’ውን ሙቐት እዩ። 
ነዚ ንምፍታሕ ብዕንባባ ናይ ባናና ክንፍትኖ 
ዝብል ጠለብ ካብ ሓረስቶት ቀሪቡ ኣሎ። ጥዕና 
እንስሳታት ንምሕላው እንገብሮ ኣብ ዓመት 
ግዱድ ክታበት ንህብ ኢና። ሓሚመን ንዝመጽኣ 
እንስሳ መሐከሚ ቦታ’ውን ኣለና። ብሓፈሻ ከኣ 
ንሓረስቶት ምኽሪን ማዕዳን ንህቦም። ጥሪቶም 
ኣብ ዝሓማሉ ከመይ ኣቢሎም መርፍእ 
ይወግእወንን ካልእን ኣስተምህሮ ንህብ። 
ካብቶም ገኒኖም ዝረኣዩ ሕማማት ሕማም 
ምቑላዕ፡ ፍሮማይ፡ ጉልሓይ መሰል ሕማም 
እዮም። ካልእ ንሓረስቶት ብግቡእ ዘይበሰለ 
ስጋን ጸባን ክበልዑ ከም ዘይብሎም ምኽሪ 
ንህቦም ኢና። ቀረብ መድሃኒት ብሚኒስትሪ 
ሕርሻ ዝመጸእ መድሂኒት ኣሎ። ስክፍታና እቲ 
ብዘይሕጋዊ መንገዲ ዘምጽእ መድሃኒት እዩ። 
እቲ ምንታይሲ ካበይ ይመጽእ እንታይ ትሕዝቶ 
ኣለዎ ሰለ ዘይፍለጥ። 
*ንጥፈታት ምዕቃብ ማይን ሓመድን ኣብ ንጥፈታት ምዕቃብ ማይን ሓመድን ኣብ 

ከመይ ኩነታት ይርከብ? ከመይ ኩነታት ይርከብ?   
ብዝለዓለ እንሰርሖ ስራሕ ምዕቃብ ማይን 

ሓመድን እዩ። ኣብ ንኡስ ዞባና ካብ 250-300 
ሚሊ ሜተር ዓቐን ዝናብ ኣሎ። ምዕቃብ ማይን 
ሓመድን ካብ ወርሒ ሰለስተ ኣትሒዝና ኢና 
ጀሚርናዮ። ኣካል ምዕቃብ ማይን ሓመድን 
ዝዀነ ነቕሊ እዩ። ሓረስቶትና ብቤት ትምህርቲ 
ሓረስቶት ተዀስኩሶም ስለ ዝመጽኡ  ብሓባር 
ተጠርኒፎም ናይ ሓባር ስራሕ ኣብ ምፍዋስ 
መሬት ይነጥፉ እዮም። ምኹዓት ጎዳጉዲ፡ 
ምግራብ ምስ ምዕቃብ ማይን ሓመድን 
ነካይዶ። ካልእ ምትካል ፈልሲ ኣብ ኣብያተ-
ክርስትያን፡ መሳጊድ ኣብያተ-ትምህርቲ ኣሎ።  
ኣብ በረኻ ከም ቀንጠብ፡ ኣብ ሓውሲ ከተማ 
ከኣ ሚም ዝኣመሰሉ ኣግራብ ንተክል። ኣብ 
ንኡስ ዞባና ክለምዕ ዝኽእል ዘይተኣደነ ምቹእ 
ናይ ሕርሻ ቦታ ኣሎ። ካልእ ብመስኖኣዊ ሕርሻ 
ዝለምዕ ከም ጣፍ ዝኣመሰሉ ኣዝርእቲ ኣብ 
ንኡስ ዞባና ይፈርዩ እዮም። ኣብ 2023 ኣስታት 
334 ኩንታል ካብ መሸላ ተሓፊሱ። ፍርያት 
ጣፍ ልዕሊ ትሽዓተ ሚእቲ ኩንታል ይበጽሕ። 
ዑፉን ልዕሊ 225 ኩንታል ነእቱ ኢና። ስለዚ 
ኣብ ባናና ጥራይ ዘይኰነ፡ ኣብ ኣእካል ኣዝርእቲ 
እውን ኣብ ምውሓስ ውሕስነት መግቢ 
ዘይንዓቕ ተራ ኣለዎም። 

ኣብነታዊ ሓረስታይ ሓጐስ ኣብነታዊ ሓረስታይ ሓጐስ 
ተስፋሚካኤልተስፋሚካኤል

 ኣቶ ሓጐስ ተስፋሚካኤል ኣብነታዊ ሓረስታይ 
ኣብ ንኡስ ዞባ ድገ ኰይኑ፡ ኣብ ሕርሻ ዘመዝግቦ 
ዘሎ ዓወት፡ ዘካይዶም ንጥፈታት ብከም’ዚ 
ዝስዕብ ይገልጾ። 

ስእሊ- ክብሮም ጸሃየስእሊ- ክብሮም ጸሃየ
“ከም ድሕረ-ባይታ ወዲ ሓረስታይ እየ። 

ብውልቀይ ሕርሻ ካብ ዝጅምሮ ከኣ፡ ትሽዓተ 
ዓመት ኣቝጺረ ኣለኹ። ፈለማ ንሕርሻ ክኣትዎ 
እንከለኹ፡ ብመስባሕቲ ከብቲ እየ ጅሚረዮ። 
ካብኡ ብምትብባዕ ከኣ፡ ናብ  ፍረ ባናና ከዕብዮ 
ጀሚረ። ፈለማ 4 ሄክታር ባናና ምስ ኣፍረኹ፡ 
ብውጽኢቱ ተተባቢዐ ኣስፊሐዮ። ኣብዚ ግዜ’ዚ 
ከኣ፡ 42 ሄክታር ናይ ሕርሻ መሬት ኣለኒ። 
እቲ 31 ሄክታር ባናና ዝተረፈ 11 ሄክታር 
ድማ፡ ኮሚደረ፡ ሽጉርቲ ጉዕ በርበረ ዝኣመሰሉ 
እዝርኦ። ሕርሻ ባናና ሰለ ዝገፍሓኒ እቲ ናይ 
ምስባሕ ከብቲ ኣይቀጸልኩዎን። ከም ስራሕ 
ግን ኣዝዩ ውጽኢታዊ እዩ። 
“ኣቐዲምና ልምዓት ጀርዲን ብነዳዲ ሞተር 

እናኣስተና ኢና ነልምዖ ዝነበርና። 80% ናይቲ 
እቶት ከኣ፡ ኣብ ነዳዲ ይሃልኽ ነይሩ። ስለ’ዚ 
ወጻኢታት ነዳዲን መዳበርያን ከየጥፋእካ 
ውጽኢት የለን ካብ ዝብል ሓሳብ ሎሚ ዓመት 
ናብ መስኖ ጸሓያዊ ጸዓት ‘ሶላር ስይስተም’ 
ኣማዕቢለዮ ኣለኹ።
“ነዚ ናይ ሶላር ስራሕ ኣብ ማይ-ዓይኒን 

ጊንዳዕን ሶላር ዝጥቀሙ ሓረስቶት ኣብነት 
ብምውሳድ’የ ጀሚረዮ። ናብ ሶላር ንምቕያሩ 
ዝተሓልፈ መስርሕ ከቢድ እዩ። ኣብ ውጽኢት 
ምስ በጻሕኻ ግን፡ ኣዝዩ ጥዑም እዩ። ድምጺ 
ሞተረ ዝበሃል የለን። ዘይተደልየ ወጻኢታት 
ነዳዲ ተሪፉ። ጸሓይ ምስ ዝብርትዕ ዝያዳ ሓይሊ 
ይህሉ። ደኺሙ ተባሂሉ ከኣ፡ ማዕረ እቲ ሞተረ 
ዝጭንጉዓልና ዝነበረ ሓይሊ ይህበና። ብሶላር 
ዝሰሓብ ዘሎ ዓቐን ማይ ክንዲ ዕጽፊ ናይቲ 
ብሞተር እንሰርሖ ዝነበርና እዩ። ምስቲ ቅድሚ 
ሕጂ ብሞተር ነዳዲ እነካይዶ ዝነበርና ስራሕ 
ኣዛሚድካ ኣዝዩ ውጽኢታዊ ስራሕ እዩ። ነዚ ናይ 
‘ሶላር ስይስተም’ ንምቕያር ፈለማ ዝወሰድናዮ 
ግምት ምስቲ ኣብ ባይታ ዝጸናሓና ወጻኢታት 
ዓቢ ፍልልይ ኣለዎ። ‘ጭራ ነብሪ ኣይትሓዝ ካብ 

ሓዝካ ከኣ ኣይትፈኑ” ከም ዝበሃል ኣብ ውሽጢ 
ሰለስተ ወርሒ እቲ ናይ ሶላር ስራሕ ተዛዚሙ። 
ብሓፈሻ ስራሕ ሕርሻ ፈቲንካ ምምሃር እዩ። 
“ድኹዒ ከመይ ኣቢልካ ተመስርሖ ብሰብ ሞያ 

እናተሓገዝና ኣብ ቍጽሪ ናይ ሕርሻ ግራተይ 
ነመስሪሖ ኣለና። ዛጊት እዚ ‘ኮምፖስት’ ካብ 
ንጅምሮ ኣርባዕተ ዓመት ኰይኑ ኣሎ። ብምልኡ 
ካብዚ ግራት ዝወጽእ ርስሓት ናብ ድዂዒ 
ኢና ነመስርሖ። ኣብ መወዳእታ መስርሕ 
‘ኮምፖስት’ ድዂዒ፡ ሓይሉ ውድኡ ምስ 
ደኸመ፡ ልክዕ ከም ዳካ ናይ ቡን እዩ ዝሽትት። 
ሽዑ ኢና ኣብ ጠቕሚ ነውዕሎ። ውጺኢቱ ከኣ 
ልዕሊ መዳበርያ እዩ። ኣብ ጉልበት ሰብ ዝጠፍእ 
ሃልኪ ዝጋነን ኣይነበረን። ዝያዳ ሃልክና ኣብ 
መዳበርያን ነዳዲን እዩ ዝነበረ። ሓንቲ ሄክታር 
ብዝወሓደ ዓቐን ክልተ ኩንታል መዳበርያ 
ትደሊ። ስለዚ እቲ ተውጽኦ ወጻኢታት ምስቲ 
ባናና ሼጥካ ትረኽቦ ኣታዊ ኣይሳነን እዩ ነይሩ። 
ናብ ክሳራ ኢኻ ትኣቱ። ሰለ’ዚ ኣብዚ ግዜ’ዚ 
ናይ ዱኽዕን ነዳዲን ጸገማት ፈቲሐዮ ኣለኹ። 

“ባናና ካብ ዝዀነ ዓይነት ትኽሊ ንላዕሊ 
ተኣፋፊ እዩ። ልክዕ ከም ቈልዓ እዩ። ወዲ 
ማይ እዩ ክበሃል ይከኣል። ባናና ድሕሪ ትሽዓተ 

ወርሒ ፍረ ክህብ ይጅምር። ከከም ክንክንካ 
ካብ 10 ክሳብ 15 ዓመት ፍረ ክህብ ይኽእል። 
እንተዘይ ተኸናኺንካዮ ግን ዋላ ኣብ ክልተ 
ዓመት ክጠልመካ ይኽእል እዩ። ብሓፈሻ ንባናና 
ክልተ ሰሙን ማይ እንተ ጠሊምካዮ ክትምለሶ 
የብልካን። 

ስራሕ ሕርሻ ካብ ሰብካ ይፈልየካ እዩ። 
ከም ድላይካ ኣብ ሓጐስ ኮነ ሓዘን ምስ ሰብካ 
ኣይትሕወስን ኢኻ። ብዝተረፈ ስራሕ ሕርሻ 
ጽቡቕ እዩ። ዓመት ብኸመይ ትሓልፍ ከማን 
ኣይርድኣናን እዩ። ካብኡ ዝጥዕም የለን። ኣብ 
ሕርሻ ምስ ኣተኻ ናብ ካልእ ስራሕ ከማን 
ክትቅይር  ኣይከኣልን እዩ። ናይ ገዛእ ርእሱ 
ስሕበት ኣለዎ።  
“ረብሓ ምስ ሰራሕካ ኢኻ ትረክብ። ንሕና 

ፈለማ ንዕዳጋ ኣይንጥምትን ኢና።  ፈለማ 
ፍርያትካ ኢኻ ከተማዕብል ዘለካ። ዋላ በቲ 
ዝሓሰረ ዋጋ ሸጥካ ጽቡቕ እንተ ፍሪኻ ጻማኻ 
ዘይትረኽበሉ መንገዲ የለን። ኣብዚ ናይ ሕርሻ 
ትካለይ ከኣ 25 ዝበጽሑ ቀወምቲ ሰራሕተኛታት 
ኣለዉኒ። 
“ሚኒስትሪ ሕርሻ ዘድሊ ሓገዛት ይገብረለይ 

እዩ። ከም መደብ ከኣ፡ ኣብ መጻኢ ሕዘዮ ዘለኹ 
መደብ ኣስታት 1500 ገረብ ተምሪ ምትካል 
እዩ። ካልእ ገረብ ለሚን ንግራት ዝኸውን ሓጹር 
ቀንጠብ ምትካል እዩ። ካብ ተመኵሮይ፡ ኣብ 
ሕርሻ ክነጥፍ ንዝደሊ ሰብ ብንእሽቶ ጀምሮ 
ክብሎ እደሊ። ብንእሽቶይ ከይፈተንካ ናብ ዓቢ 
ኣይትእቶ እብሎ።”

ሃብተሚካኤል ዕቝባስላሴሃብተሚካኤል ዕቝባስላሴ

1ይ ቤት-ፍርዲ ዞባ ማእከል 
ኣስመራ

ሳራ ስዩም ካፍል፡ ተጸዋዒት ወ/ሮ ሽዋ 
መኮነን ይሕደጎ፡ ንዓኺ ዝምልከት 
ውክልና ምስራዝ ክሲ ቀሪቡልኪ ስለዘሎ፡ 
ን31/10/24 ኣብ ቤ/ፍ ቁ.49 ቅረቢ። 
እንተዘይቀሪብኪ፡ ጉዳይኪ ኣብዘየለኽሉ 
ክረአ ምዃኑ ነፍልጥ።

ለምለም ገብረሂወት ገብረስላሴ፡ ተጸዋዒት 
ወ/ሮ ሰምሃር ወልደሚካኤል፡ ንዓኺ 
ዝምልከት ናይ ሞግዚነት ክሲ ቀሪቡልኪ 
ስለዘሎ፡ ን26/9/24 ኣብ ቤ/ፍ ቁ.49 
ቅረቢ። እንተዘይቀሪብኪ፡ ጉዳይኪ 
ኣብዘየለኽሉ ክረአ ምዃኑ ነፍልጥ።

በረኸት ገብረማርያም ተኽለሚካኤል፡ 
ተጸዋዒ ሓወይ ዳኒኤል ተኽለሚካኤል፡ 
ካብ ዕለት 14/03/1996 ደሃይ ስለዘይብሉ፡ 
ናይ ጥፉእ መረጋገጺ ስለዘቕረበ፡ 
ዝቃወም እንተሎ፡ ን22/10/24 ኣብ ቤ/ፍ 
ቁ,49 ይቕረብ።

ዮዲት ዑቕባይ ሳህላይ ምባል ተሪፉ፡ 
ኤደን ዑቕባይ ሳህላይ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን31/10/24 ኣብ ቤ/ፍ ቁ.49 
ይቕረብ።

1ይ ቤት-ፍርዲ ዕዳጋ እኽሊ

ከሳሲ ማሕበር ገዳም ደብረ ቢዘን፡ ወኪል 
ኣቶ ክብሮም ኣብርሃም ተስፋጽዮን፡ 
ተኸሳሲ ኣቶ ዑቕባሚካኤል ኣብርሃም 
ከሰተ፡ ናይ ገዛ ምልቃቕን ውህሉል 
ክራይን ክሲ ተመስሪቱልካ ስለዘሎ፡ 
ን1/10/24 ኣብ ቤ/ፍ 6ይ መጋባእያ 
ቅረብ። እንተዘይቀሪብካ፡ ጉዳይካ 
ኣብዘየለኻሉ ክረአ ምዃኑ ነፍልጥ።

ከሳሲ ኣቶ ክፍሎም ኢሳቅ ገብረማርያም፡ 
ተኸሳሲት ወ/ሮ ሰናይት ማእከለ 
ኣስፍሃ፡ ብጋዜጣ ሓዳስ ኤርትራ 
ተጸዊዕኪ ን3/10/24 ኣብ ቤ/ፍ ቅረቢ። 
እንተዘይቀሪብኪ፡ ጉዳይኪ ኣብዘየለኽሉ 
ክረአ ምዃኑ ነፍልጥ።

ወ/ሮ ኣለም የውሃንስ ኣብርሃ፡ ብዓል 
ቤተይ የውሃንስ ኪዳነ ስለዝዓረፈ፡ ኣነ ምስ 
9 ደቅና ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን26/9/24 
ኣብ ቤ/ፍ 5ይ መጋባእያ ይቕረብ።

1ይ ቤት-ፍርዲ ዓዲ 
ተከሌዛን

ዮዲት ብርሃነ እምባየ፡ ብዓል ቤተይ 
ዮውሃንስ ተኽሉ ዘርእማርያም 
ስለዝተሰወአ፡ ንዓይ ናይ መጻምዲ 
መሰለይ ይተሓለወለይ፡ 1ውላድና ድማ 
ወራሲ ምዃኑ ይረጋገጸሉ ስለዝበለት፣ 
ዝቃወም እንተሎ፡ ን19/9/24 ኣብ ቤ/ፍ 
ይቕረብ።

1ይ ቤት-ፍርዲ ድባርዋ

ኣቶ ሃብትኣብ ዑቕበ ኪዳነ፡ ወደይ 
ኤፍሬም ሃብትኣብ ዑቕበ ስለዝተሰወአ፡ 
ኣነ ወራሲ ምዃነይ ይረጋገጸለይ ስለዝበለ፣ 
ዝቃወም እንተሎ፡ ን27/9/24 ኣብ ቤ/ፍ 
ይቕረብ።

1ይ ቤት-ፍርዲ መንደፈራ

ኪዳነማርያም ኣንገሶም ሃብተማርያም 

ምባል ተሪፉ፡ ኪዳነማርያም ኣብርሃም 
ገብረማርያም ተባሂሉ ይተኣረመለይ 
ስለዝበለ፣ ዝቃወም እንተሎ፡ ን14/11/24 
ኣብ ቤ/ፍ ይቕረብ።

ዲያና ጊደዎን ብርሃነ ምባል ተሪፉ፡ ሳንድራ 
ጊደዎን ብርሃነ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን9/10/24 
ኣብ ቤ/ፍ ይቕረብ።

መም/ገነት ቦኽረጽዮን መርእድ፡ ሓወይ 
ኣቶ ጐይትኦም ቦኽረጽዮን መርእድ 
ስለዝተሰወአ፡ ኣነ ጥራይ ወራሲ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን2/10/24 ኣብ ቤ/ፍ ይቕረብ።

1ይ ቤት-ፍርዲ ደቀምሓረ

ሰላም ኣማኑኤል እምባፍራሽ ምባል 
ተሪፉ፡ ልዋም ኣማኑኤል እምባየ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን2/10/24 ኣብ ቤ/ፍ ይቕረብ።

1ይ ቤት-ፍርዲ ሰገነይቲ

ኣቶ ግርማይ ኣለም ሓጎስ፡ ኣዴና በርህ 
ሃይለ ደስታ ስለዝዓረፈት፡ ኣነ ምስ 6 
ኣሕዋተይ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን2/10/24 
ኣብ ቤ/ፍ ይቕረብ።

ከሳሲት ወ/ሮ ባህርነሽ ሰመረ ስብሃቱ፡ 
ተኸሳሲ ብዓል ቤተይ ኣቶ ረዘነ ዘውደ፡ 
ናይ ሓዳር ክሲ ቀሪቡልካ ስለዘሎ፡ ብኣካል 
ወይ ብሕጋዊ ወኪል ን2/10/24 ኣብ 
ቤ/ፍ ቅረብ።

1ይ ቤት-ፍርዲ ዓዲ ቐይሕ

ከሳሲት ወ/ሮ ኣበባ ነጋሲ መስገን፡ ተኸሳሲ 
ኣቶ ኣፈወርቂ ሃብተገርግስ፡ ናይ ሓዳር ክሲ 
ቀሪቡልካ ስለዘሎ፡ ብኣካል ወይ ብሕጋዊ 
ወኪል ን24/9/24 ኣብ ቤ/ፍ ቅረብ። 
እንተዘይቀሪብካ፡ ጉዳይካ ኣብዘየለኻሉ 
ክረአ ምዃኑ ነፍልጥ።

ወ/ሮ ሃና ገብረመድህን ዘውደ፡ ኣቦሓጎና 
ዘውደ ሃይሉ ፍስሃን ዓባይና ብጭር 
ካሳን ስለዝዓረፉ፡ ኣብ ዝንቀሳቐስ ይኹን 
ዘይንቀሳቐስ  ኣነ ምስ 17 ስድራቤት 
ወረስቲ ምዃንና ይረጋገጸልና ስለዝበለት፣ 
ዝቃወም እንተሎ፡ ን3/10/24 ኣብ ቤ/ፍ 
ይቕረብ።

ወ/ሮ ኣኸዛ ካሳ ጎበና፡ ብዓል ቤተይ 
ገብረመድህን ዘውደ ሃይሉ ስለዝዓረፈ፡ ኣብ 
ዝንቀሳቐስ ይኹን ዘይንቀሳቐስ ኣነ ምስ 
7 ደቀይ ወረስቲ ምዃንና ይረጋገጸልና 
ስለዝበለት፣ ዝቃወም እንተሎ፡ ን3/10/24 
ኣብ ቤ/ፍ ይቕረብ።

1ይ ቤት-ፍርዲ ዓረዛ

ወ/ሮ ወይኒ ጸጋይ ገብረሚካኤል፡ ብዓል 
ቤተይ በየነ ተስፋይ ኣብርሃ ስለዝተሰውአ፡ 
ንዓይ ናይ መጻምዲ መሰለይ ይተሓለወለይ፡ 
7 ደቁ ከኣ ወረስቲ ምዃኖም ይረጋገጸሎም 
ስለ ዝበለት፣ ዝቃወም እንተሎ፡ ን3/10/24 
ኣብ ቤ/ፍ ይቕረብ።

1ይ ቤት-ፍርዲ ማይ ምነ

ሌዮን ወልደሚካኤል ሃይለ ምባል 
ተሪፉ፡ ዳኒኤል ወልደሚካኤል ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን15/10/24 ኣብ ቤ/ፍ 2ይ መጋባእያ 
ይቕረብ።

1ይ ቤት-ፍርዲ ሰንዓፈ

ወ/ሮ ብርኽቲ ሃይለ ፡ ብዓል ቤተይ 
ጸጋይ ፍስሃየ ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 12 ደቁ 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን10/10/24 
ኣብ ቤ/ፍ ይቕረብ።

1ይ ቤት-ፍርዲ ከረን

ወ/ሮ ተቋም ጸጋይ ዓንሰር፡ ጓለይ ውነሽ 
ሰረቐ ሃብተማርያም ስለዝተሰወአት፡ ኣነ 
ጥራይ ወራሲት ምዃነይ ይረጋገጸለይ 
ስለዝበለት፣ ዝቃወም እንተሎ፡ ን8/10/24 
ኣብ ቤ/ፍ ይቕረብ።

ኣዝመራ ክፍላይ በረቀ፡ በዓል ቤተይ መሓሪ 
ሓጎስ ተስፋሚካኤል ስለዝዓረፈ፡ ንዓይ ናይ 
መጻምዲ መሰለይ ይተሓለወለይ፡ 6 ደቅና 
ድማ ወረስቲ ምዃኖም ይረጋገጸሎም 
ስለዝበለት፣ ዝቃወም እንተሎ፡ ን7/10/24 
ኣብ ቤ/ፍ 1ይ መጋባእያ ይቕረብ።

ፈሪዳ ተስፋሚካኤል፡ ናይ ምሕረት 
ምቅሊት ውርሲ ክሲ መስሪታ ስለዘላ፡ 
ተጸዋዕቲ 1.ወረ/ነ/ሄር ተስፋሚካኤል 
ዑቕባይ ነ/ሄር ደግለል ተስፋሚካኤል 
ዑቕባይ ተካእቲ 9 ደቆም 2.ነ/ሄር ዘርኣይ 
ተስፋሚካኤል ተተካእቲ 10 ደቁ 3.ነ/
ሄር ፍስሃጼን ተስፋሚካኤል ተተካእቲ 
4፡ 4.ነ/ሄር ዑቕባይ ተስፋሚካኤል 
ዑቕባይ ተተካእቲ 5 ደቁ፡ 5.ኣብርሀት 
ተስፋሚካኤል ተተካእቲ ደቃ 6.ነ/ሄር 
ኣማረሽ ተስፋሚካኤል ዑቕባይ ተተካእቲ 
2 ደቃ  7.ነ/ሄር ፍስሃየ ተስፋሚኣኬል 
6 ደቁ ብኣካል ወይ ብሕጋዊ ወኪል 
ን22/10/24 ኣብ ቤ/ፍ ቅረቡ። እንተዘይ 
ቀሪብኩም፡ ጉዳይኩም ኣብዘየለኹምሉ 
ክረአ ምዃኑ ነፍልጥ።

1ይ ቤት-ፍርዲ ኣቑርደት

ሳልሕ ኣቡበከር ዓሊ፡ ወደይ መሓመድ 
ሳልሕ ኣቡበከር ስለዝተሰወአ፡ ውላድ 
ስለዘይብሉ፡ ኣነ ጥራይ ወራሲኡ ምዃነይ 
ይረጋገጸለይ ስለዝበለ፣ ዝቃወም እንተሎ፡ 
ን25/9/24 ኣብ ቤ/ፍ ይቕረብ።

ኣቶ ጀማል እድሪስ መሓመድ፡ ስም 
ኣደይ ከልቱማ መሓመድ ሓጅ ምባል 
ተሪፉ፡ ከልቱማ መሓመድ ዓብደላ 
ተባሂሉ ይተኣረመለይ ስለዝበለ፣ ዝቃወም 
እንተሎ፡ ን23/9/24 ኣብ ቤ/ፍ ይቕረብ።

ወሃቢት ውህብቶ ወ/ሮ ኣለም ኣርኣያ 
ኣብርሃ፡ ተቐባሊት ውህብቶ ወ/ሮ ወይኒ 
ኣብርሃ ፍስሃየ፡ ወሃቢት ውህብቶ ብዕለት 
06/07/2024 በቲ ዘቕረበቶ ምልክታ፡ ኣብ 
ኣቑርደት ንዘለኒ ናይ ድኳን ፍቓድ ንግዲ 
GAL-00000096 TiN (ቲን) 73-048-
029 ብስመይ ዝተመዝገበ ናይ መግብን 
ጽሬትን ሃለኽቲ ኣቑሑት ንጓለይ ወይኒ 
ኣብርሃ ፍስሃየ ዝተባህለት ብዘይ ዝኾነ 
ጸቕጢ ኣነ ብዕድመ ስለዝደፋእኩ ንሳ 
ተልዕለንን ተንብረኒን ስለዝኾነት፡ ንሳ 
ጥራይ ስለዝኾነት፣ ጓለይ ልቸንሳ ጥራይ 
ትሕዝቶ ዘይብሉ ስለዝሃበኩዋ፡ ዝቃወም 
እንተሎ፡ ን23/9/24 ኣብ ቤ/ፍ ይቕረብ።

ከሳሲ ኣቶ ዑስማን መሓመድ እድሪስ፡ 
ተኸሳሲ ኣቶ ሰሚር ሓሰን ደብሌል፡ ናይ 
ገንዘብ ዕዳ (16500) ስለዘለካ፡ ኣድራሻኻ 
ስለዘይተፈለጠ፡ ብኣካል ወይ ብሕጋዊ 
ወኪል ን23/9/24 ኣብ ቤ/ፍ ቅረብ።

1ይ ቤት-ፍርዲ ባረንቱ
ኣሮን ኣብርሃም ተኽለ ምባል ተሪፉ፡ 
ኣሮን ኣብርሃም ተኽለሃይማኖት ተባሂሉ 
ይተኣረመለይ፣ ስም ኣደይ ድማ ሰናይት 
ርእሶም ምባል ተሪፉ፡ ኬርያ እድሪስ 
ዓብደላ ተባሂሉ ይተኣረመለይ ስለዝበለ፣ 
ዝቃወም እንተሎ፡ ን2/10/24 ኣብ ቤ/ፍ 
ይቕረብ።

ልቺያ ተወልደ ብርሃነ ምባል ተሪፉ፡ 
ናዝሬት ተወልደ ብርሃነ ተባሂሉ 
ይተኣረመለይ ስለዝበለት፣ ዝቃወም 
እንተሎ፡ ን26/9/24 ኣብ ቤ/ፍ ይቕረብ።

መሓመድኑር ኣሕመድዘዲድ ማሓሙድ  
ምባል ተሪፉ፡ ማሓመድኑር ኣሕመድ 
ማሓሙድ ተባሂሉ ይተኣረመለይ 
ስለዝበለ፣ ዝቃወም እንተሎ፡ ን2/10/24 
ኣብ ቤ/ፍ ይቕረብ።

ኣቶ ዓሊ ከራር ዓብደላ፡ ኣቦይ ዓብደላ 
ዓሊ ከራር መ/ድ ጣህር ስለዝዓረፈ፡ 
ንኣዴና ወ/ሮ ሃዋ ሓጅ ዑመር ሸኽ ናይ 
መጻምዲ መሰላ ይተሓለወላ፡ ንሕና 2 
ደቁ ድማ ወረስቲ ምዃንና ይረጋገጸልና 
ስለዝበለ፣ ዝቃወም እንተሎ፡ ን20/9/24 

ኣብ ቤ/ፍ 1ይ መጋባእያ ይቕረብ።

1ይ ቤት-ፍርዲ ተሰነይ

ዮርዳኖስ ጸጋይ ወ/ማርያም፡ ተጸዋዒ 
ተመስገን ከሰተ መንግስትኣብ፡ ብዕለት 
23/07/23 ምስ ተጸዋዒ ዝፈጸምናዮ 
ውዕል ዋንነት እተረጋገጸ ክጸድቀለይ 
ስለዝበለት፣ ዝቃወም እንተሎ፡ ን30/8/24 
ኣብ ቤ/ፍ ይቕረብ።

ኣብርሀ መብራህቱ ምራጭ ምባል ተሪፉ፡
ኣብርሃም መብራህቱ ምራጭ ተባሂሉ 
ይተኣረመለይ ስለዝበለ፣ ዝቃወም እንተሎ፡ 
ን25/9/24 ኣብ ቤ/ፍ ይቕረብ።

ኣቶ ኣብረሃም ጅምዕ ኣድሪስ፡ ተጸዋዒ 
ኣቶ ኣማኒኤል ተስፋይ ዓንዶም፡ ዘለዋ ናይ 
ንግዲ ፍቓድ ናይ ዱኳን መሸጣ ብጅምላ 
ቁጽሪ GBL 00006836 ዝፍለጥ ንዓይ 
ብህያብ ብዕለት 14/10/2019 ዓ.ም 
ሂቡኒ፣ እዚ ህያብ’ዚ ምስ ረጀስትራር ቤ/ፍ 
ተሰነይ ብዕለት14/10/2019 ዓ.ም ብቑጽሪ 
መዝገብ 10/19 ተመዝገቡ፤ ስለዚ እዚ 
ዝተወሃበኒ ውህብቶ ይጽደቐለይ ስለዝበለ፣ 
ዝቃወም እንተሎ፡ ን26/8/24 ኣብ ቤ/ፍ 
ይቕረብ።

ኣነ ኣልጋነሽ ተስፋይ ስብሃትለኣብ ዝተበሃልኩ፡ ሓትነይ ወ/ሮ ኣብርሀት ዑቕቡ 
ተስፋዝጊ ኣብ ላ/ቤ/ፍ ብኣካል ቀሪባ ዕለት 24/07/2024 ብቁጽሪ 166/2024 
ኣብ ከተማ ኣስመራ ምም/ከባቢ ማይ ተመናይ ጎደና 143-37 ዚፕ ኮድ 1A143 
ፕሎት 187 ቁ.ፓርሰል ዞን ASP00015916 ፓርሰል C ኣብ 412.61 ት/
ሜተር ጂ+1 12 ቀንዲ ክፍልታት 8 ሓገዝቲ ክፍልታት ተሰሪሕዎ ዝርከብ፡ 
ካብ ሚ/መ/ማ/ኣ ቤ/ሃ/ካዳስተር ብመ/ቁ/መዝ/1-005223 ዕለት 30/04/2012 
ብህያብ ስለዝሃበትኒ’ሞ ናብ ስመይ ከመሓላልፎ ስለዝደለኹ፣ ዝቃወም እንተሎ፡ 
እዚ ምልክታ ካብ ዝተቓልሓሉ ዕለት ጀሚሩ ኣብ ውሽጢ 30 መዓልታት፡ ሕጊ 
ብዝእዝዞ መሰረት ካብ ዝምልከቶ ቤት ፍርዲ ናይ መአገዲ ትእዛዝ ወይ ናይ 
መወዳእታ ውሳነ (ይግባይ ተባሂሉሉ እንተኾይኑ) ሒዙ ናብ ክፍሊ ፓብሊክ 
ኖታሪን ሃገራዊ ካዳስትራልን ይቕረብ። ተቓውሞ እንተዘይቀሪቡ ግን ስም ዋንነት 
ናብ ስመይ ክመሓላለፈለይ ናብ ዝምልከቶ ኣካል ክሓትት ምዃነይ እሕብር።

ወ/ሮ ኣልጋነሽ ተስፋይ

ወላዲተይ ወ/ሮ ሂወት ክፍለማርያም ዓብዱ፡ ዕለት 14/07/2024 ዝፈጸመትለይ 
ውህብቶ፡ ዕለት 17/07/2024 ብቁ/መዝ ER/-19-98181/24 ኣብ ቅድሚ 
ኮ/ቤ/ፍ ማሕበረኮም ጅዳን ከባቢኣን ቀሪባ ኣብ ዞባ ማእከል ከተማ ኣስመራ ኣብ 
ን/ዞባ ኣኽርያ ምም/ከ/ምህራም ጭራ ጎደና 159-28 ቁ.ገዛ 36 ዝርከብ ብቑጽሪ 
ንብረት 1BRASM013957/0 ዝፍለጥ ብስማ ዝተመዝገበ ዘይንቀሳቐስ ንብረት 
ገዛ ብውህብቶ ስለዝሃበትኒ’ሞ ናብ ስመይ ከመሓላልፎ ስለዝደለኹ፣ ዝቃወም 
እንተሎ፡ ኣብ ውሽጢ 30 መዓልቲ ካብ ዝምልከቶ ቤት ፍርዲ መአገዲ ሒዙ 
ናብ ቤት ጽሕፈት ፓብሊክ ኖታሪን ቤ/ጽ/ሃ/ካዳስተርን የቕርብ። እንተዘየለ፡ ናብ 
ስመይ ከመሓላልፎ ምዃነይ እሕብር።

ጸሃየ ጁምዓ ድሩብ

ብውርሲ ካብ ወላዲተይ ዝተረኸበ ዘይንቀሳቐስ ንብረት ገዛ፡ ኣብ ከተማ ኣስመራ 
ምም/ን/ዞ/ማይ ተመናይ ዚፕ 1A126 ጎደና 126-5 ፕሎት 13R ፓርሰል 
G ዝርከብ ብመለለዪ ቁጽሪ ንብረት 1BRASM18395 ዕለት 29/09/2022 
ብስም ነፍ/ለተብርሃን ተስፋሁነይ ጎበዜ ተመዝጊቡ ዋንነቱ ዝተረጋገጸ፡ ናብ ስመይ 
ከመሓላልፎ ስለዝደለኹ፣ ዝቃወም እንተሎ፡ ኣብ ውሽጢ 30 መዓልቲ ካብ 
ዝምልከቶ ቤት-ፍርዲ መአገዲ ሒዙ ናብ ቤት ጽሕፈት ኖታሪ፡ ቤ/ጽ/ሃ/ካዳስተርን 
የቕርብ። እንተዘየለ ግን ናብ ስመይ ከመሓላልፎ ምዃነይ እሕብር።

ብርሃነ ባይረ ኣነንያ

ኣብ ከተማ ደቀምሓረ ብስም መዋቲ ነፍ/ሄር ኣዘርያ ወልደሚካኤል ብቁ/ምስክር 
ወረቐት 530128 ብመወከሲ ቁጽሪ 530316 ዝተመዝገበ ናይ ገዛ ሊብሬቶ 
ስለዝጠፍኣኒ፡ ብዕዳ ሒዘዮ ወይ ረኺበዮ ዝብል እንተሎ፡ ብቑጽሪ ተሌፎን 
07124388 ክትሕብሩኒ። እንተዘይኮኑ ግን ኣብ ውሽጢ 30 መዓልታት 
መተካእታ ክሓትት ምዃነይ አፍልጥ።

ወ/ሮ ሸማይነሽ መብራህቱ



ሓዳስ   ኤርትራ

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
መበል 33 ዓመት ቁ.294 8 ነሓሰ 2024 - ገጽ 7

ቢንያም፡ ታሪኻዊ ኣቀባብላ ተገይሩሉቢንያም፡ ታሪኻዊ ኣቀባብላ ተገይሩሉ
“ዕቑር ዓቕሚ ስፖርት ኤርትራ ደረት ኣለዎ ኣይብልን እየ” “ዕቑር ዓቕሚ ስፖርት ኤርትራ ደረት ኣለዎ ኣይብልን እየ” ፕረዚደንት ኢሳይያስ ኣፈወርቂፕረዚደንት ኢሳይያስ ኣፈወርቂ

“ናይ ፈለማ ጸሊም ኣፍሪቃዊ ኣብ ናይ 
ጽርግያ ውድድር ሻምፕዮን ዓለም ትሕቲ 
23 ዓመት መዳልያ (ነሓስ) ዘንጠልጠለ 
ኮይኑ - ብ24 መስከረም 2021፣ ኣብ 
2022 ኣብ ናይ ሓደ መዓልቲ ውድድር 
ገንት ወቨልገም ቀዳማይ ብምውጻእ፡ ናይ 
መጀመርታ ተዓዋቲ ዝኾነ ኣፍሪቃዊ 
ተቐዳዳማይ፣ ብኣዳለውቲ ላ ትሮፒካለ 
ኣሚሳ ቦንጎ ንተኸታተልቲ ሰለስተ ዓመታት 
ዝበለጸ ተቐዳዳማይ ኣፍሪቃ ዝተሰመየ እንኮ 
ኣፍሪቃዊ ተቐዳዳማይ፣ ኣብ ግራንድ ቱር 
(ጂሮ ዲ ኢጣልያ) ንመጀመሪያ ግዜ ናይ 
መድረኽ ዓወት ዘመዝገበ ጸሊም ኣፍሪቃዊ 
- ኣብ 17 ግንቦት 2022፣ ንናይ ክላሲክ 
ውድድር ፍራንኮ በልገ ዝተዓወተሉ ናይ 
ፈለማ ጸሊም ኣፍሪቃዊ - ብ2 ሰነ 2024፣ 
1 ሓምለ 2024፡ ናይ መጀመሪያ ጸሊም 
ኣፍሪቃዊ ዕዉት መድረኽ ዙር ፈረንሳ፣ 21 
ሓምለ፡ ናይ ፈለማ ኣፍሪቃዊ ቀጠልያ ማልያ 
ዙር ፈረንሳ ዝተዓወተ፣ ትማሊ ረቡዕ 7 ነሓሰ 
ከኣ፡ ንዝተጐናጸፎ ዓወት ዝበቅዕ ታሪኻዊን 
ምዕሩግን ኣቀባብላ ዝተገብረሉ ኮይኑ ኣሎ - 

ኦሎምፒካዊ ተቐዳዳማይ ቢንያም ግርማይ።
  ኣባል ክለብ ኢንተርማርች ቢንያም 

ግርማይ፡ ኣብ ዙር ፈረንሳ 2024፡ ዓለም 
ዘዛረበን ንመላእ ህዝቢ ኤርትራ ዘሐጐሰን 
ኣዝዩ ኣንጸባራቒን ታሪኻዊን ዓወታት 
ምስናዱ ይፍለጥ፣ ዋላ’ኳ ቅድሚ ናብ ሃገሩ 
ምምጽኡ ኣብ ኦሎምፒክ 2024 ንኤርትራ 
ንኽውክላ ንገለ መዓልታት እንተደንጎየ፡ 
ሕልሚ ብዙሓት ተቐዳደምቲ ዝኾነ ሱታፌ 
እዚ ውድድር ብምርካቡ ግና፡ ኦሎምፒካዊ 
ተቐዳዳማይ ኮይኑ እዩ ናብ ሃገሩ ተመሊሱ።
  ሽሕ’ኳ፡ ሰሉስ 6 ነሓሰ ዝተሓስበ 

ምቕባል ብሰንኪ ናይ ነፋሪት ተክኒካዊ 
ጸገማት እንተዘይሰለጠ ከኣ፡ ትማሊ ግና፡ በቲ 
ብሃንቀውታ ክጽበዮ ዝቐነየ ህዝቢ፡ ምዕሩግ 
ኣቀባብላ ተገይሩሉ። 
  ቢንያም፡ ቅድሚ’ዚ ኣብ ጎደናታት 

ኣስመራ ዝተኻየደ ስነ-ስርዓት፡ ናብ ዓዲ 
ሃሎ ብምቕናዕ፡ ምስ ፕረዚደንት ኢሳይያስ 
ኣፈወርቂ እዩ ተራኺቡ። ንቢንያም “እንቋዕ 
ኣሓጎሰካ” ዝበሎ ፕረዚደንት ኢሳይያስ፡ 
ንዓወቱ መግለጺ ቃላት ከምዘይረኽበሉ 
ብምሕባር፡ ቢንያም ሓበን ሃገርን ህዝቢን 
ምዃኑ ተዛሪቡ። 
  ፕረዚደንት ኢሳይያስ፡ ብተወሳኺ፡ 

ቅድሚ ሕጂ ዳኒኤል ዘመዝገቦ፡ ሕጂ 
ድማ ቢንያምን ካልኦት ስፖርታውያንን 
ዘመዝግብዎ ዘለዉ ዓወታት፡ ኣብዛ ሃገር 
ዘሎ ዕቑር ዓቕሚ ክሳብ ክንደይ ምዃኑ 
ከምዘረጋገጹ ብምሕባር፡ “ዕቑር ዓቕሚ 
ስፖርት ደረት ኣለዎ ኣይብልን እየ።” 
ብምባል፡ ኣብ መጻኢ ብዙሓት ቢንያምን 
ዳኒኤልን ክፈርዩ ተላብዩ። 
  ምስጢር ዓወት ጻዕሪ ምንባሩ ዝሓበረ 

ኦሎምፒካዊ ተቐዳዳማይ ቢንያም ብወገኑ፡ 

ጻ ዕ ሪ ጥራይ ዘይኮነ ግና፡ ከም 
እትዕወት ክትኣምን ከምዘለካ 

ገሊጹ። ደገፍ ህዝቢ መወዳእታ 
ከምዘይብሉ’ውን ዝገለጸ እዚ 

መንእሰይ፡ ልዕሊ’ቲ ኣብ ዙር ፈረንሳ 
ዝተሓጐሶ እዚ ትማሊ ምስ ህዝቡ 

ኮይኑ ዝጸምበሎ ሓጎስ ከምዝዓዝዝ ገሊጹ። 
ኣብቲ ኣጋጣሚ፡ ቢንያም፡ ኣብ ዙር ፈረንሳ 
ዝተዓወታ ቀጠልያ ማልያ ንፕረዚደንት 
ኢሳይያስ ኣረኪቡዋ።
  ዝሰዓበ፡ ካብ መዕርፎ ነፈርቲ ኣስመራ ጀሚሩ 

ክሳብ ባሕቲ መስከረም ዝተሰላሰለ ና ይ 
ህዝቢ ምቕባል እዩ። እዚ 
ብጠሊ ክራማት ተሰንዩ 
እተኻየደ ስነ-
ስርዓት ፡ 
ቢንያም 

ምስ ስድራቤቱ ዘማእከለ እዩ ነይሩ። 
ኣሳእልን ዓወታትን ቢንያም ዝገልጹ 
ዝተፈላለዩ ማልያታት ዝለበሱ 
ልዕሊ ሓደ ሽሕ ንኣሽቱን ተካእቲን 
ተቐዳዳምቲ፡ ብስእልታቱ ዘጌጻ 
መካይን ከኣ፡ ኣሰንየናኦ ተበገሳ። 
  ብዓቢኡ ከኣ፡ ኣዴታት፡ ኣቦታት፡ 

መንእሰያት፡ መልሓስ ዘየጽረዩ ህጻናት፣ 
ኮታስ ኣሽሓት ሰባት በብዓይነቱ 
ቀጠልያ ማልያ ለቢሶም ብኽልተ ጸግዒ 
ጎደናታት ብምዃን ክሳብ መወዳእታ 
ኣሰንዮሞ። ነቲ ስም ኤርትራ 
ብተደጋጋሚ ከምእትጥቀስ ዝገበረን 
“እንኮ ክንሱ፡ ሓደን ክንዲ ሽሕን” 
ብምዃን ዘንጸባረቐን ተቐዳዳማይ 
ከኣ፡ “እንቋዕ ኣሓጎሰካን እንቋዕ ደሓን 
መጻእካን” ኢሎሞ። ታሪኽ ዝሰርሐን 
ሃገር ዘጸወዐን፡ ካብ ህዝቡ ዓጸፋ እዩ 

ሞሳኡ!  
  እተን ብዓወት እዚ ውሉደን ተሓቢነን 

ዝወርሓ ኣዴታት፡ ብዝተፈላለየ ዜማ እናሰነያ 
ስሙ ጸወዓኦ፣ “ጅግና ዓዋተ፡ ቢኒ ወደይ 
ክንዲ ዓሰርተ” ድማ በላኦ። ኣቦታት ደበሉ፣ 
መንእስያት “ቢኒ፡ ቢኒ . . .” ብምባል 
ጨርሑ። ብሽክለታ እናኽዝውሩ፡ “ቢንያም 
ግርማይ እየ ኣነ . . .” 

መውጽኢ ኣፎም ዝኾነ 
ንኣሽቱ’ውን፡ ነቲ 

ብመስኮት 

ተለቪዥን ክርእይዎ ዝቐነዩ ተቐዳዳማይ 
ብኣካል ምስ ተዓዘቡ ወጨጩ። ኮታስ 
ሸውዓተ ኪሎሜተር ኣብ ዝንውሓቱ 
ጽርግያ መዕርፎ ነፈርቲ - ባሕቲ መስከረም፡ 
ዘይተነግረ እምበር ዘይተገብረስ ክንደየናይ 
ከይህሉ።
  ቢንያም፡ ካብታ ተሰቒልዋ ዝነበረ መኪና 

ወሪዱ ሜዳ ባሕቲ መስከረም ምስ 
ረገጸ፡ ህዝቢ - ብዕልልታ፡ 

ፊስካን 

ጣቕዒትን ተቐቢልዎ። ቅድሚ’ቲ ዝተዳለወ 
ስነ-ጥበባዊ መሰናድኦ ድማ፡ ኮሚሽነር ባህሊን 
ስፖርትን ኣምባሳደር ዘመደ ተኽለ፡ ታሪኻዊ 

ዓወቱ ብታሪኻዊ ኣቀባብላ ከምዝተሰነየ 
ብምግላጽ፡ “ዮሃና ንህዝቢ ኤርትራ፣ ዮሃና 
ንጅግና ቢንያም ግርማይ” ኢሉ። ኣብ 
ውሽጢን ወጻኢን ንዘሎ ህዝቢ መልእኽቱ 
ዘሕለፈ ቢንያም ብወገኑ፡ “ናትኩም ሓጎስ 
ናተይ ሓጎስ፣ ናተይ ሓጎስ ከኣ ናትኩም 
ሓጎስ እዩ እሞ የቐንየለይ።” ብምባል ንኹሉ 
ኣመስጊኑ። 
  ንዓወታቱ ዝገልጹ ዝተፈላለዩ ደርፍታት 

ን40 ደቓይቕ ምስ ቀጸለ ከኣ፡ እዚ 
ብቐጥታ ብመስመራት ኤሪቲቪን ድምጺ 
ሓፋሽን ዝተመሓላለፈ ታሪኻዊ ምቕባል 
ናይቲ ንኹሉ ኣፍሪቃዊ ዓቢ ባብ ዘርሓወ 
ተቐዳዳማይ ቢንያም ግርማይ፡ ብሃገራዊ 
መዝሙር ተዛዚሙ።

  ትዕዝብቲ ትዕዝብቲ
* ቢንያም፡ ኣብ 2015 ኦሎምፒካውያን 

ተቐዳደምቲ ዳኒኤል ተኽለሃይማኖትን 
መርሃዊ ቅዱስን ኣብ ዙር ፈረንሳ ተወዳዲሮም 
ድሕሪ ምምላሶም ኣብ ዝተገብረ ናይ 
ምቕባል ስነ-ስርዓት፡ ኣብ ማውንቴን ብሽክለታ 

ተወጢሑ ተቐቢልዎም 
ነይሩ። እንሆ ድሕሪ ትሽዓተ 
ዓመታት፡ መዝገብ ታሪኽ 
ኣፍሪቃ ሰኒድዎ ዘይፈልጥ 
ታሪኽ ኣጽሒፉ ኣብ 
ዝተመልሰሉ፡ ብኣማኢት 
ተቐዳደምቲ ማውንቴን 
ባይክ ተሰንዩ ምዕሩግ 
ኣቀባብላ ተገይሩሉ። ነዞም 
ትማሊ ዝተቐበልዎ ትስፉዋት 
ተቐዳደምቲ ከኣ፡ ኣድላዪ 
ኰስኳስ እንተተገይሩሎም፡ 
ኣሰር ኣያታቶም ዘይሕዙሉ 
ኣብነት የለን።

ኣትለት ዳዊት ሰዓረ፡ ትማሊ ኣብ 
ናይ መጻረዪ ውድድር 5000 ሜትሮ 
ብምሕላፉ፡ ቀዳም 10 ነሓሰ፡ ኣብ ናይ 
ፍጻመ ውድድር ክኣቱ እዩ። 
  ካልኣዪ ዝነበረ ኦሎምፒካዊ ኣትለት 

ኣሮን ክፍለ ግና፡ ክሓልፍ ኣይከኣለን። 
ጽቡቕ ዕድል ንኣትለት ዳዊት!

ደሃይ ኦሎምፒክ - ዳዊት 
ናብ ፍጻመ ሓሊፉ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና ቁ.ስልኪ 
ከባቢ ፊያት ታሌሮፊት ቶታል መዐደሊ ነዳዲ 07147264

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ በራኺ 8/08/2024

መበል 33 ዓመት ቁ.294 8 ነሓሰ 2024 - ገጽ 8

abur Printing Services

ኣብዘን ዝሓለፋ 7 ኣዋርሕ፡ መጠን 
ሰደድ ባህርያዊ ጋዝ ሩስያ ናብ ሃገራት 
ኤውሮጳዊ ሕብረት፡ ምስ’ቲ ቅድሚኡ 
ዝነበረ ዓመት ክነጻጸር እንከሎ - ብ40 
ሚእታዊት ከምዝዓበየ ተገሊጹ።
ኣብ ኣህጉር ኤውሮጳን ኤስያን 

ብሰንኪ ተኸሲቱ ዘሎ ብርቱዕ ዋዒ፡ 
ባህርያዊ ነዳዲ ሩስያ ዝያዳ ተጠላቢ 
ኮይኑ ከምዘሎ እዩ - ማዕከን ዜና ሩስያ 
‘ኣር ቲ’ ዝሕብር።
ኣብ ዝሓለፈ ወርሒ ሓምለ ጥራይ፡ 

ሃገራዊ ትካል ጸዓት ሩስያ ‘ጋዝ-

ሰደድ ባህርያዊ ጋዝ ሩስያ ናብ ሃገራት ኤውሮጳዊ ሕብረት ብ40% ዓብዩ

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ፕሮም’፡ ልዕሊ 1.5 ቢልዮን ኲብ 
ሜተር ጋዝ ብመንገዲ ሻምብቆቶታት 
ነዳዲ ቱርኪ( turkstream) ናብ 
ሃገራት ኤውሮጳዊ ሕብረት 
ከምዝለኣኸ ተፈሊጡ።
ብመሰረት ጸብጻባት፡ እዚ ኣሃዝ እዚ 

ቅድሚኡ ምስ ዝነበረ ወርሒ ክነጻጸር 
እንከሎ፡ ብልዕሊ 29 ሚእታዊት ክብ 
ኢሉ ተረኺቡ።
እዚ እምበኣር፡ ሃገራት ኤውሮጳዊ 

ሕብረት ካብ ጽግዕተኛነት ባህርያዊ 
ጋዝ ሩስያ ክናገፋ ከምዘይክእላ 

ዘረጋግጽ ኩነት እዩ - ብመሰረት 
ትንተና ተዓዘብቲ።
ትካል ጸዓት ‘ጋዝ-ፕሮም’ ኣብ 

ዝሓለፉ እዋናት፡ ካብ’ቶም ቀዳሞት 
ናብ ኤውሮጳዊ ሕብረት ብብዝሒ 
ባህርያዊ ጋዝ ዝልእኩ ትካላት ምንባሩ 
ይፍለጥ።
እንተኾነ፡ ድሕሪ ኲናት ዩክሬን 

ሃገራት ምዕራብ ኣብ ልዕሊ ሩስያ 
ብዝኣወጃኦ በይናዊ እገዳ፡ መጠን 
ሰዳዲ ባህርያዊ ጋዝ ሩስያ ናብ ናብ’ታ 
ኣህጉር ጐዲሉ እዩ ጸኒሑ።

ኣብ ደ/ኮርያ፡ ብማዕበላዊ ዋዒ 14 ሰባት ሞይቶም
ኣብ ደቡብ ኮርያ፡ ብማዕበላዊ ዋዒ 

ብውሕዱ 14 ሰባት ከምዝሞቱ፡ ሚኒስትሪ 
ጥዕና ናይ’ታ ሃገር ሓቢሩ።
ኣብ’ታ ሃገር፡ ኣብ’ዛ ዓመት እዚኣ 

ብዝተኸስተ ማዕበላዊ ዋዒ፡ ዛጊት ልዕሊ 1700 

ሰባት ከምዝሓመሙ እውን ይቃላሕ ኣሎ።
ብተወሳኺ፡ ካብ ዝሓለፈ ወርሒ ንነጀው - 

ልዕሊ 303 ሽሕ ጥሪትን 277 ሽሕ ኣዕዋፍን 
ከምዝሞታ እቲ ሓበሬታ ገሊጹ።
መጠን ዋዒ - ኣብ ከተማ ሶል፡ ልዕሊ 40 

ዲ.ሴ በጺሑ ከምዘሎ ዝጠቐሱ ጸብጻባት፡ 
እቲ ብርቱዕ ሙቐት ክሳብ መወዳእታ 
ናይ’ዚ ወርሒ እዚ ክቕጽል ከምዝኽእል 
ኣገንዚቦም።
ኣረጋውያንን ህጻናትን ቀንዲ ግዳያት 

ናይቲ ዋዒ ኮይኖም ከምዘለዉ 
ዝሓበሩ እቶም ጸብጻባት 
ብተወሳኺ፡  ከተማ ሶል ኣብ 
ትርከብ ሓያሎ ከተማታትን 
ከባቢታትን፡ ናይ መጠንቀቕታ 
ኣዋጅ ከምእተመሓላለፈ 
ገሊጾም።

ሓማስ፡ ሓዲሽ ላዕለዋይ ፖለቲካዊ መራሒ ሸይሙ
ምንቅስቓስ ሓማስ፡ መተካእታ 
ናይቲ ዝሓለፈ ሰሙን፡ ኣብ ቴህራን-
ኢራን ዝተቐንጸለ ላዕለዋይ ፖለቲካዊ 
መራሒ ሓማስ እስማዒል ሃኒያ - 
ንያሕያ ሲንዋር ከምዝሸሞ ኣፍሊጡ።
ካብ 2017 ኣትሒዙ፡ ያሕያ ሲንዋር 
ኣብ ወሽመጥ ቓዛ ከም መራሒ’ቲ 
ጉጅለ ኮይኑ ከገልግል ዝጸንሐ ምዃኑ 
ጸብጻባት ይጠቕሱ።
ብኢራን ዝድገፍ ኣብ ሊባኖስ 
ዝርከብ ምንስቓስ ሕዝቦላህ፡ 
ከምኡ’ውን ምንቅስቓስ ሓማስ ኣብ 
ልዕሊ እስራኤል ተሪር መልሰ-ግብሪ 
ክህቡ ምዃኖም ኣብ ዝገልጽሉ ዘለው 

እዋን፡ እቲ ምንቅስቓስ - 
ቀልጢፉ ሓድሽ መራሒ 
ክመርጽ ናይ ግድን 
ምዃኑ’ዩ ክሕበር 
ጸኒሑ።
ሲንዋር ኣቐዲሙ እውን፡ 
ሓደ ካብ’ቶም ቀንዲ ብእስራኤል 
ዝህደኑ ላዕለዎት ኣዘዝቲ ምንቅስቓስ 
ሓማስ ምዃኑ እዩ ዝንገር።
ያሕያ ሲንዋር፡ ቀንዲ ሃንዳሲ ናይ’ቲ 
ኣብ 7 ጥቅምቲ ኣብ እስራኤል 
ዝተፈጸመን ሂወት 1200 ሰባት 
ዝለከመን መጥቃዕቲ ምዃኑ እያ 
እስራኤል ክትከስስ ጸኒሓ።

ከም ግብረ-ሽበራዊ ሰብ ብምጥቃስ 
ከኣ፡ ኣብ ዝሓጸረ እዋን ክድምሰስ 
- ሚኒስትሪ ምክልኻል እስራኤል 
ትእዛዝ ኣመሓላሊፉ ጸኒሑ።
እታ ኣብ መዝገብ ሽበራውያን 
ኣስፊራቶ እትርከብ ኣመሪካ ብወገና፡ 
ድሕሪ’ቲ መጥቃዕቲ - ያሕያ ሲንዋር 
ንዓሰርተ ኣዋርሕ ዝኣክል ካብ ዓይኒ 
ተኸዊሉ ምጽንሑ ትገልጽ።

ሰራዊት ኣመሪካ ካብ ኒጀር ጠቕሊሉ ወጺኡ
ኣብ ኒጀር ዓስኪሩ ዝጸንሐ ሰራዊት 

ኣመሪካ፡ ካብ’ታ ሃገር ጠቕሊሉ 
ከምዝወጽአ ቤት-ጽሕፈት ፔንታጎንን 
ላዕለዎት ሰብ-መዚ ኒጀርን ኣፍሊጦም።
ኣብ ኒጀር ዓስኪሮም ዝጸንሑ ሰራዊት 

ኣመሪካ፡ መንግስቲ ኒጀር ብዘሕለፎ 
ውሳኔ - ክሳብ ፍርቂ ናይ ዝመጽእ 
ዘሎ ወርሒ መስከረም ጠቕሊሎም 
ከምዝወጽኡ ምሕባሩ ዝዝከር እዩ።

ልዕሊ 1000 ሰራዊት ኣብ ኒጀር 
ኣዋፊራ ዝጸንሐት ኣመሪካ፡ ቅድሚ 6 
ዓመታት ኣብታ ሃገር 100 ሚልዮን 
ዶላር ዝወድአ ወተሃደራዊ መዋፈሪ 
ከምዝደኰነት ጸብጻባት የመልክቱ።
ኣመሪካ ንመሬት ኒጀር ከም ቀንዲ 

መዋፈሪ ተጠቒማ፡ ኣብታ ሃገርን 
ከባቢኡን ንዝንቀሳቐሱ ዕጡቓት 
ጂሃዳውያን ክትቃለስ ምጽናሓ እያ 

እትሕብር።
እንተኾነ፡ ሰራዊት ኣመሪካ ኣብቲ 

ዞባ ዝነኣድ ኣበርክቶ ከምዘይገበረ - 
መንግስቲ ኒጀር ይወቅስ።
ኣብ ዝሓለፈ ዓመት ስልጣን ዝሓዘ 

ወተሃደራዊ መሪሕነት ኒጀር፡ ኣብ’ታ 
ሃገር ዝነበሩ እንተላይ ሰራዊት ፈረንሳ 
ጠቕሊሎም ክወጽኡ ምእዛዙ ዝዝከር 
እዩ።

ቃዛ - ልዕሊ 10 ሽሕ ተማሃሮን 500 መማህራንን ተቐቲሎም
እስራኤል ኣብ ቃዛ ኣልማሚ 
ደብዳብ ካብ እትጅምር ንደሓር፡ 

ኣብቲ ወሽመጥ ልዕሊ 10 ሽሕ 
ተማሃሮን 500 መማህራንን 

ከምእተቐትሉ ሚኒስትሪ ትምህርቲ 
ፍልስጤም ገሊጹ።
ብተወሳኺ፡ በቲ ደብዳብ ካልኦት 
ልዕሊ 16 ሽሕ ተማሃሮን ልዕሊ 
3000 መማህራንን ከምዝቘሰሉ 
ሓቢሩ።
ደብዳብ እስራኤል ኣብ ወሽመጥ 
ቓዛ 10ይ ወርሒ ኣቑጺርሉ ኣብ 
ዘሎ እዋን፡ 62 ኣብያተ-ትምህርቲ 
ምሉእ ብምሉእ ከምዝዓነዋ እውን 
እቲ ሚኒስትሪ ብተወሳኺ የገንዝብ።
እስራኤል ነቶም ካብ ቤት-ንብረቶም 
ተመዛቢሎም ኣብ ኣብያተ-ትምህርቲ 
ኣብ ዝተሃንጸ ግዝያዊ መዕቆቢ 

ዝተዓቚቡ ፍልስጤማውያን ዒላማ 
ገይራ ከምእትወቅዕ እዩ ምንቅስቓስ 
ሓማስ ብተደጋጋሚ ክኸስስ ጸኒሑ።
እስራኤል ኣብ ግዝያዊ መዕቆቢ 
ብዘካየደቶ ደብዳብ፡ ብውሕዱ 
16 ሽሕ ቈልዑ ከምዝሞቱ እውን 
ጸብጻባት የረድኡ።
ኣብ ወሽመጥ ቓዛ፡ ልዕሊ 600 
ሽሕ ተማሃሮ ካብ መኣዲ ትምህርቲ 
በዂሮም ከምዘለዉ፡ ውድብ 
ሕቡራት ሃገራት ብወገኑ ኣብ 
ዘካየዶ ሓድሽ መጽናዕቲ ይሕብር።
እዞም ካብ ትምህርቲ በዂሮም 
ዘለዉ ህጻናት፡ ብሰንኪ ውግእ ኣብ 

ዝተፈላለዩ ከባቢታት ፋሕ-ፋሕ 
ኢሎም፡ ኣደዳ ጥሜትን መቚሰልትን 
ኮይኖም ከምዘለዉ እውን - እቲ 
ኣህጉራዊ ውድብ ይገልጽ።
ኣብ እዋን ኲናት፡ ህጻናት እቶም 
ቀዳሞት ተጠቃዕቲ ምዃኖም 
ዝገልጹ ክኢላታት - ኣብ ርእሲ’ቲ 
ሞትን መቚሰልትን፡ ስንብራት 
ውግእ ኣብ ኣእምሮም ከቢድ በሰላ 
ከምዝሓድግ የገንዝቡ።
ውግእ እስራኤልን ምንቅስቓስ 
ሓማስን ካብ ዝጅምር፡ ኣብ ወሽመጥ-
ቓዛ ቈልዓ ሰበይቲ ዝርከብዎም ልዕሊ 
40 ሽሕ ስደተኛታት ከምእተቐትሉ 
ጸብጻባት የመልክቱ።

